
ዝብል መርገጺ ነይሩኒ”ዝብል መርገጺ ነይሩኒ”

ባህሪያት ባህሪያት 
ሰባት ሰባት 

ብተምሳል ብተምሳል 
ኣካላት ኣካላት 
ተኽሊተኽሊ

ተጋዳላይ መብራህቱ እምባየ ተሰዊኡ
ገዲም ተጋዳላይ መብራህቱ እምባየ ምሕጽንቱ፡ ኣብ መበል 74 ዓመት ዕድመኡ 

ብሕማም ተሰዊኡ።
ኣብ ወርሒ መጋቢት 1975 ናብ 

ህዝባዊ ሓይልታት ሓርነት ኤርትራ 
ዝተሰለፈ ተጋዳላይ መብራህቱ፡ ክሳብ 
ዕለተ ናጽነት ብዝተፈላለየ ጽፍሕታት 
ሓላፍነት፣ ድሕሪ ናጽነት ድማ ኣብ 
ቤት-ጽሕፈት ተሓጋጋዚ ሓላፊ ጠቕላሊ 
ስታፍ ምምሕዳር ሚኒስትሪ ምክልኻል፡ 
ንሃገሩን ህዝቡን ብተወፋይነት ዘገልገለ 
ሓርበኛ እዩ።
ገዲም ተጋዳላይ መብራህቱ፡ በዓል 

ሓዳርን ኣቦ 3 ደቂን እዩ።
ስነ-ስርዓት ቀብሩ፡ ብ5 ሚያዝያ ፍርቂ-

መዓልቲ ኣብ መካነ-መቓብር ሓርበኛታት ዓዲ-ተከሌዛን ተፈጺሙ።
ተሓጋጋዚ ሓለቓ ጠቕላሊ ስታፍ ምምሕዳር ሚኒስትሪ ምክልኻል፡ ብመስዋእቲ 

ገዲም ተጋዳላይ መብራህቱ እምባየ ዝተሰመዖ ሓዘን እናገለጸ፡ ንስድራ-ቤቱ፡ መቓልስቱን 
መሳርሕቱን ጽንዓት ተመንዩ።

ሂላል ወርሒ ሸዋል 1445 ህጅሪያ/2024 ዓ/ም፡ ሰኑይ 8 ሚያዝያ ክትሰርቕ 
ትጽቢት ይግበር። ስለ’ዚ፡ ምስራቕ ሂላል ወርሒ ሸዋል ኣብ’ዚ ዝተጠቕሰ ዕለት ምስ 
ዝረጋገጽ፡ ዒድ ሰሉስ 9 ሚያዝያ ይኸውን። እንተዘይተረጋጊጹ ግና፡ ሰሉስ ዛዛሚት 
ወርሒ ሮሞዳን ተቘጺራ፡ ዒድ ረቡዕ 10 ሚያዝያ ይውዕል። በዚ ምኽንያት፡ 

ዜጋታት ሰኑይ ምሸት ማዕከናት ዜና ሃገርና ክከታተሉ ይሕተቱ።

ቤት-ጽሕፈት ኢፍታእን እስላማዊ ጉዳያትን

ብዛዕባ ምስራቕ ሂላል ወርሒ ሸዋል
 1445 ህጅሪያ/2024 ዓ/ም

ሓበሬታ

ላዕለዋይ ልኡኽ ፈደረሽን ሩስያ፡ ዑደቱ ዛዚሙ ተፋንዩብምኽንያት መበል 30 ዓመት 
ምምስራት ወግዓዊ ዲፕሎማስያዊ 
ዝምድና ኤርትራን ፈደረሽን ሩስያን፡ ካብ 
1 ሚያዝያ ኣብ ኤርትራ ዑደት ክገብር 
ዝቐነየ፡ ብምኽትል ኣዛዚ ሓይሊ ባሕሪ 
ፈደረሽን ሩስያ - ምኽትል ኣድሚራል 
ቭላድሚር ካሳቶኖቭ ዝተመርሐ ላዕለዋይ 
ልኡኽ ፈደረሽን ሩስያ፡ ትማሊ ንግሆ ካብ 
ኣህጉራዊ መዓርፎ ነፈርቲ ባጽዕ ተፋንዩ።
እቲ ልኡኽ ኣብ ኤርትራ ኣብ ዝጸንሓለን 

መዓልታት፡ ምስ ፕረዚደንት ኢሳይያስ 
ኣፈወርቂ ኣብ ምድልዳል ክልተኣዊ 
ዝምድናታት ዘተኰረ ክልተ ርክባት ኣብ 
ባጽዕን ኣስመራን ኣካዪዱ።
ብዘይካ’ዚ፡ ኣብ ዞባታት ሰሜናውን 

ደቡባውን ቀይሕ ባሕሪ ዝርከብ 
ልምዓታውን ትሕተ-ቅርጻውን ቦታታትን 
ትካላትን፣ ከምኡ’ውን ኣብ ከተማ ኣስመራ 
ዝርከብ ጥንታውን ታሪኻውን ህንጻታትን 
ካልእን ተዓዚቡ።
እዚ ከም’ዚ’ሉ እንከሎ፡ ካብ 28 መጋቢት 

ኣብ ወደብ ባጽዕ ዑደት ክትፍጽም 
ዝቐነየት ወተሃደራዊት መርከብ ሓይሊ 
ባሕሪ ፈደረሽን ሩስያ - ‘ማርሻል 
ሻፖሺንኮቭ’ እውን፡ ብ5 ሚያዝያ 
ከምእተፋነወት ይፍለጥ።

ምም/ዞባ ማእከል፡ ብምሕደራ ሰነዳት 180 ሰራሕተኛታት ኣሰልጢኑ
ምምሕዳር ዞባ ማእከል፡ ምስ ማእከል 

ምርምርን ስነዳን ህግደፍ ብምትሕብባር፡ 
ብኣተሓሕዛ መዝገብን ምሕደራ ሰነዳትን 
ከሰልጥኖም ዝጸንሐ 180 ሰራሕተኛታት፡ 
ብ2 ሚያዝያ ኣመሪቑ።
እቲ ስልጠና፡ ዓቕምን ፍልጠትን 

ሰራሕተኛታት ቤት-መዝገብ ክብ ኣቢልካ፡ 
ግቡእ ምሕደራን ዕቃበን ሰነዳትን 
መዛግብትን ንምርግጋጽ፣ ከምኡ’ውን 
ስሉጥን ጽፉፍን ኣገልግሎት ንምሃብ 

ከምእተወደበ - ሓላፊ ኣሃዱ ምምዕባል 
ዓቕሚ-ሰብ ኣቶ በረኸት ታደሰ ሓቢሩ።
ዋና ዳይረክተር ክፍሊ ምምሕዳር 

ፋይናንስን ኣቶ ተኪኤ ቀለታ፡ ሰልጠንቲ 
ኣብ ዝነጥፉሉ ዓውዲ ከም መራሕቲ 
ለውጢ ብምዃን ኣሰር ዝገድፍ ኣበርክቶ 
ክገብሩ ብምትሕስሳብ፡ እቲ ትምህርቲ ናብ 
ኩሉ ጽፍሕታትን ኣካላትን ንኽዝርጋሕ - 
ምምሕዳር ዞባ ብዕቱብ ክሰርሓሉ ምዃኑ 
ገሊጹ። 

ሓላፊት ማእከል ምርምርን ስነዳን ህግደፍ 
ወ/ሮ ኣዜብ ተወልደ ድማ፡ ኩነታት ሰነዳት 
ንምፍላጥ ዳህሳስ ንምግባር ቀዳምነት 
ተዋሂቡዎ ክስራሓሉ ብምዝኽኻር፡ ኣብኡ 
እውን ዘድሊ ምትሕብባር ከምዝግበር 
ኣረጋጊጻ።
ኣመሓዳሪ ዞባ ማእከል ኣቶ ፍስሃየ ሃይለ፡ 

ሰልጠንቲ ዝቐሰምዎ ፍልጠት ብግብራዊ 
ስራሕ ከሰንይዎን ኣብ ባይታ ለውጢ 
ከምጽኡን ኣተሓሳሲቡ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ሱራፌል ተስፋብሩኽ

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እ ዚ እ ዚ 
ሰሙንሰሙን

“ገዛእ ርእስኻ ብኸመይ ተኽብር ተመሃር፣ እዚ ማለት ንሓጐስካ 

ምቅላስ’ዩ።”  

- Ayn Rand

ፈተና ክዳሎ እንከሎ ነቲ እነካይዶ 
ጻዕሪ መገምገሚ እዩ። ዝበዝሐ እዋን 
መምህራን ፈተና ከዳልዉ እንከለዉ፡ 
እቲ ከይፈለጥናዮ ክንሓልፍ 
ዘይግባእ ኣድሚቖም ከርእዩና 
ይፍትኑ፣ ናብቲ ዝቕጽል ምዕራፍ 
ኰነ ክፍሊ ምሳና ሒዝናዮ ከም 
ንኸይድ ይገብሩ። ከይፈለጥናያ 
ትሓልፍ ፍልጠት ክትህሉ 
ኣይፈትውን’ዮም። ነቲ ኣብ ክፍልና 
ኣብ ግዜ መግለጺ ከየስተውዓልናሉ 
ወይ ሸለል ኢልናዮ ዝሓለፈና፡ ግድን 
ንኽንፈልጦ ብፈተና የዘኻኽሩና። 
ዝበዝሑ መምህራን ጻዕሮም፡ 
ድኻሞም፡ ክእለት ሞያኦምን ኣድህቦ 
ተመሃሮኦምን ብመገዲ ፈተና 
ከረጋግጽዎ ይደልዩ። ተመሃሮኦም 
ሕማቕ ነጥቢ ከመዝግቡ እንከለው 
ኸኣ የሕምሞም፣ ተመሊሶም ነብሶም 
ይፍትሹ፣ ናይ ድግማ ክፍሊ 
ይሰርዑን ካልእ ዝቐለለ ጥበብ 
የናድዩን። ገለ ኸኣ ኣይሰኣኑን 
ከም ዓውደ-ኲናት ገዛእ ርእሶምን 
ተመሃራዮምን ገይሮም ዝወስድዎ። 
እቲ ዘዳልውዎ ፈተና ከኣ 
ንተመሃሮ ከሕስቦምን ከነቓቕሖምን 
ዘይክእል፣ ካብኡ ዝዓቢ ተመሃሮ 
ከማልእዎ ዝግባእ ፍልጠት እንከሎ፡ 
“ብምንታይ ከጋግዮም  እኽእል፡” 
ኢሎም ድቃስ ዝስእኑ፣ ተመሃራዮም 
ኣብ ግዜ ፈተና ክጠላቐ እንከሎ 
ርእዮም ባህታ ዝሰመዖም ካብ 
ብሱል ጥረ ኣይሰኣኑን። 

ኣብ ዝዀነ መዓልቲ ዝተገልጸ 
ትምህርቲ ቀልጢፎም ዝቘልቡ፡ 
ንባዕሎም ፈሊጦም ንመማህርቶም 
ከረድኡ ዝውዕሉ ተመሃሮ ኣለዉ። 
እንተዀነ ከምዛ ከረድኡና ዘይሓገዩ፡ 
ኣብ ግዜ ፈተና ትሑት ነጥቢ 
ከምጽኡ ንዕዘብ ኢና። ኣጽኒዕናዮ 
ንፈተና ዝኣተና፡ ኣብ ግዜ ፈተና 
ብብዙሕ ምኽንያታት ክንጋገዮ 
ንኽእል ኢና። ዘምስትውዓል ሓደ 

ጠንቂ ክኸውን ይኽእል እዩ። ኣብ 
ግዜ ፈተና እንገብሮም ንኣሽቱ 
ጌጋታት ክንፍውስ ነዞም ዝስዕቡ 
ነጥብታት ንርአ፤

1. ኣብ ፈተና ዝተፈላለዩ 
መምርሒታት ክወሃቡና 
ይኽእሉ’ዮም። ነዞም መምርሒታት 
ከየንበብናዮም እንተ ሓሊፍና 
ወይ ኣንቢብና ብግቡእ እንተ 
ዘይተረዲእናዮም ናብ ጌጋ 
ይመርሑና። ንኣብነት፡ ፈተናና 
ሓቂ ወይ ሓሶት እንተ ነይሩ፡ ኣብ 
መምርሒ ኸኣ መልስና ምሉእ ቃል 
(True or False ኢልና) ክንጽሕፎ 
ከም ዘለና ዝሕብር’ዩ። ሓቂ ክንብል 
“T”፡ ሓሶት ንምባል ከኣ “F” እንተ 
ጽሒፍና መምህርና መምርሒ ብዘይ 
ምኽታልና ነጥቢ ዘይክህበና ወይ 
ከጕድለልና ይኽእል። ዝወሃበና 
መምርሒ ብግቡእ ከነንብቦን 
ክንርደኦን ንፈትን።

2. ፈተና ሰሪሕና “ወዳኤ” ኣብ 
ዝበልናሉ፡ እኹል ግዜ እንተ ሃልዩና 
ዝሰራሕናዮ ደጊምና ከነረጋግጽ 
ኣለና። ካብ ቍጽሪ ሓደ ክሳብ 
መወዳእታ ናይቲ ፈተና ከይተሸገርና 
ክንሰርሖ ስለ ዝኸኣልና ምርግጋጽ 
ኣየድልየናን’ዩ ማለት ኣይኮነን። 
ኣብ ርእስና ጽቡቕ እናሓሰብና ኣብ 
ምጽሓፍ ንጋገየሉ እዋን ኣሎ፣ ኣብ 
መልስና ኣብ መንጎ ንነጥሮ ቃል 
ወይ ቍጽሪ ኣሎ፣ ወዘተ.። ኵሉ 
ግዜ ፈተና ሰሪሕና ኣብ ዝወዳእናሉ፡ 

ደቀቕቲ ጌጋታት ከይሓልፉና ደረጃ 
ብደረጃ ነረጋግጾ።

3. ሓደ-ሓደ እዋን “ቅኑዕ መልሲ 
ሰሪሐ ኣለኹ፡” ኢልና ዝኣመንናሉ፡ 
ፈተና ምስ ተቐበልና ጌጋ ኰይኑ 
ይጸንሓና እዩ። ነቲ ዝጸንሓና ሕቶ 
ብልክዕ ሰኣን ምርዳእና ክንጋገ 
ንኽእል ኢና። እቲ ሕቶ ካልእ 
መልስና ከኣ ካልእ ይኸዉን 
ኣሎ። ኣብቲ ሕቶ ንዘለዉ ክልሰ-
ሓሳብ፡ ኣምርን ኣበሃህላን ብልክዕ 
ክንርደኦም ኣለና። ዝተፈላለዩ 
ኣርእስታት ንሓድሖዶም 
ክመሳሰሉ ይኽእሉ’ዮም፣ እንተዀነ 
ዘፈላልዮም’ዉን ክንዲ’ቲ 
ዘመሳስሎም ክህሉ ስለ ዝኽእል 
ኣብ ግዜ መጽናዕትና ኣነጺርና 
ንፈልዮም።

4. እንታይ ንሕተት ከም ዘለና 
እናፈለጥና፡ ብኸመይ ከም እንሰርሖ 
(ንምልሶ) ዝጨንቀና እዋን ይህሉ 
ይኸዉን። ከምዚ ዓይነት ጸገም 
ቅድሚ ንፈተና ኢልና ምጽናዕና፡ 
መዓልታዊ ኣብ እንገብሮ መጽናዕቲ 
ብግቡእ ክንለማመደሉ ይሓይሽ። 
ብዙሕ ሕቶታት ናይ ዝተፈላለየ 
መጽሓፍቲ፡ መምህራን ክፍልን 
ክንሰርሕ እንተጸኒሕና፡ ኣዝዩ 
ከሸግረና ዝኽእል ሕቶ ኣይጎንፈናን 
እዩ። እቲ ኣብ ክፍልና እንወስዶ 
ፈተና ንደረጃና ዝሓለወ ብምዃኑ፡ 
ዘይንፈልጦ ክጸንሓና ኣይክእልን 
እዩ። እንታይ ንሕተት ከም ዘለና 
እናፈለጥና ምምላሱ ዝጨንቀና፡ 
ከምዚ ኣቐዲምና ዝጠቐስናዮ 
ደጋጊምና ሕቶታት ብምስራሕ 
ኣገባብ ኣፈታትሓኦም ኣድቂቕና 
ብምስተዉዓል ከነወግዶ ንኽእል። 
ዝበዝሐ እዋን ንሓደ ሕቶ ዘኽብዶ 
ንኽንርደኦ ስለ እንሽገር እዩ። 
ስለ ዝዀነ ክርደኣና ዝኽእል 
እንተዀይኑ፡ ሰኸምና ፎዂሱ ኣሎ።

5. ኣብ ፈተና ነናትና ጥበብ 
ኣሰራርሓ ኣለና። ኣብ ልዕሊ 
ጥበብና እዞም ዝስዕቡ ነጥብታት 
ከነስተዉዕለሎም ሓጋዚ እዩ።

- ፈተና እናሰራሕና ዝኸበደና፡ 
ግዜ ዝወስደልና፡ ተመሊስና 
ክንሰርሖ ዝደለናን ብካልእ 
ምኽንያት ዝነጠርናዮን ሕቶታት 
የጋጥመና እዩ። ተመሊስና ክንሰርሖ 
እንከለና፡ ዝወስደልና ግዜን ክንደይ 
ነጥቢ ዘለዎ ሕቶ ምዃኑን እናረኣና 
ቀዳምነታት ንስራዓሉ። ፈተናና ኣብ 
ሰለስተ ብምምቃል እቲ ዝበዝሐ 
ነጥቢ ዝሓዘ ቅድም ክንሰርሖን 
ኵሉ ሰሪሕና ኣብ ዝወዳእናሉ ኣብ 
ዝተረፈ ግዜ ደጊምና ኣቐዲምና 
ከነረጋግጾን ንፈትን። 

- ሓንቲ ሕቶ እናሰራሕና ኣብ 
ሓደ ደረጃ ምስ በጻሕና ምፍታሕ 
(ምቕጻል) ምስ ኣበየትና ንገድፋ’ሞ 
ከይተመለስና ንርሰዓ። ሓደ ሕቶ 
ክሳብ ናይ መወዳእታ ደረጃ ናይቲ 
መልሲ ከይበጻሕና ኣብ ንገድፈሉ 
እዋን፡ ኣብ መወዳእታ በብሓደ   
ከነረጋግጽ እንከለና በቲ ኣብ 
መፈጸምትኡ ዘየብጻሕናዮ ንጀምር። 
ምእንታን ክንዝክሮ ኸኣ ምልክት 
ጌርናሉ ንሕለፍ።

- ኣብ ገለ እዋን ሓንቲ ሕቶ 
መሊስና፡ ተመሊስና ኣብ ንርእየሉ 
ግዜ ተጠራጢርና ንቕይራ’ሞ፡ 
እታ ዝደምሰስናያ ቅንዕቲ ኰይና 
ትጸንሕ። ኣብቲ ንምልሶ መልሲ 
ምሉእ ምትእምማን ክህልወና 
ኣለዎ። ደምሲስና ናይ ምቕያር 
ኣመል ወይ ልምዲ እንተ’ለና 
“ኣይትደምስስ” ዝብል መዘኻኸሪ 
ኣብ ንርእዮ ንጽሓፍ። ክንድምስስ 
እንከለና ኸኣ እታ መተካእታ 
ዝሓዝናያ መልሲ ቅንዕቲ ምዃና 
ንነብስና ከነረጋግጸላ ኣለና።

- ሓዀት ኢልና ምምጻእ 
ዝኣብየና ሕቶ ከጋጥመና እንከሎ፡ 
ግድን ክንምልሶ ኣለና ኣይንበል። 
ነቲ ምሉእ ፈተና ዝተዋህበና ግዜ 
ብምርኣይ፡ ሓንቲ ሕቶ እንተ ነወሐ 
ክንደይ ደቓይቕ ክተጽንሓና ከም 
ዘለዋ ንወስን።

- ገለና ቅድም ነተን ቀለልቲ 
ሕቶታት ስልጥ ኢልና መሊስና 
ኣብቶም ዝኸበዱ ግዜ ንወስድ 
ንኸውን ኢና። እዚ ጥበብ ኣብቲ 
ቀለልቲ ሕቶታት ናይ ታህዋኽ ጌጋ 
ከጋጥም ስለ ዝኽእል ተመሊስና 
ንርኣዮ።

- ኣብ መሕሰቢ ሰሪሕና ናብ 
ናይ መልሲ ወረቐት ንግምጥሎ 
እንተ ዄንና፡ ክንግምጥል እንከለና 
ንጠንቀቕ።

- ዝዀነ ሕቶ “ኣይፈልጦን’የ” 
ኢልና ከይመልስናዮ ኣይንሕለፍ፣ 
ዝዀነ ቦታ ባዶ ኣይንግደፍ። ክሳብ 
እታ ንፈልጣ ንፈትን።

6. ብዘይካ ኣብ ፈተና ከጋጥመና 
ዝኽእል ጌጋ፡ ኣብ እዋን ምድላዉ 
ፈተና ክንጥንቀቕ ኣለና። እቲ 
ክንዳለዎ ዝግባኣና ፈሊጥና 
ምጽናዕ፣ ኣየናይ ፈተና ኣብ ኣየናይ 
መዓልትን ሰዓትን ከም ዘለናን 
ካልእን ዝበዝሐ ነጥቢ ከይሓተቱና 
ኣቐዲምና ንሓልዎም። ፈተና ዝዓበየ 
ተመኵሮ ብምዃኑ፡ ኣብ ዝዀነት 
ፈተና ዝገብርናዮ ጌጋ መአረምትኡ 
ከይፈለጥናዮ ኣይንሕለፍ።  

ትዕግስቲ በረኸትኣብትዕግስቲ በረኸትኣብ

ኣብ ጸልማት ኣብ ጸልማት 
ብሞባይል ወይ ብሞባይል ወይ 
ቲቪ ምዕዛብ...ቲቪ ምዕዛብ...

መብራህቲ ገዛና ኣጥፊእና 
ተለቪዥን - ሕብራዊት 
እተዀይና - ንወልዕ። ኣብ 
ገዛና ዝያዳ ዝረኣየና ሕብሪ 
እንተ ርኢና፡ ሰማያዊ እዩ። 
ኣብ ገዛና እንጥቀመሉ ንኣሽቱ 
ከቢብ ኣምፑል - ኢንካንደሰንት 
- ዘብርሆ ብርሃን ብጫ ዝበዝሖ 
ኰይኑ ንረኽቦ። እዚ ስለምንታይ 
ይኸውን ንኽንፈልጥ ዝሕግዘና 
ዓቐን “color temperature” 
ይበሃል። እዚ ዓቐን ካብ ሓደ 
ምንጪ ብርሃን ክፈጥር ዝኽእል 
ዓቐን ሕብርታት እዩ። ብኻልእ 
መገዲ፡ ንሓደ ነገር ብዝተፈላለየ 
ንውሓት-ማዕበል ብርሃን ክፈጥረሉ 
ዝኽእል ዓቐን ዋዒ እዩ። 

- ኣብ ትሑት ዋዒ፡ ውሑድ 
ጸዓት ዘድልዮም ሕብርታት 
ቀይሕን ብጫን ዓብሊሎም 
ንረኽቦም።

- ኣብ  ልዑል ዋዒ ኸኣ 
ቀጠልያን ሰማያውን ዓብለልቲ 
ይዀኑ።

ኵሉ ሕብርታት ካብ ሰማያዊ፡ 
ቀይሕን ቀጠልያን ከም ዝፍጠር 
ንፈልጥ ኢና። ተዛማዲ ዓቐን 
እዞም ሕብርታት ጻዕዳ ሕብሪ 
ክህበና ይኽእል። በዚ ኣቐዲምና 
ዝረኣናዮ መዐቀኒ፡ ጻዕዳ ሕብሪ ካብ 
5500 ክሳብ 6500 ዲግሪ ከልቪን 
ኣለዎ። ሎሚ’ኳ እናተረፈ ከይዱ 
እምበር፡ ኣብ ገዛ ንጥቀመሎም 
ንኣሽቱ ኣምፑል - ኢንካንደሰንት 
- ከኣ 3200 ዲግሪ ከልቪን ስለ 
ዘለዎም፡ ብጫ ዝዓብለሎ ብርሃን 
ንረኽበሎም። ካብዚም ዝዛይድ 
ዓቐን “color temperature” 
ዘለዎም ከም ኣብ ተለቭዥን 
ሞባይልን ዝኣመሰሉ፡ ኣብ ግዜ 
ጸልማት ሰማያዊ ዝዓብለሎ 
ኰይኑ ንረኽቦ። ስለዝዀነ ኣብ 
ጸልማት ኴንና ንንውሕ ዝበለ 
ግዜ ተለቪዥን ወይ ሞባይል 
ከይንጥቀም ንመዓድ።

እዞም ክንጠቕሶም ዝጸናሕና 
ክረኣየና ዝኽእል ዝተፈላለየ 
ሕብርታት፡ ኣብ ግዜ መዓልትን 
ለይትን ይፈላለ’ዩ። ብተወሳኺ 
ነቲ ብርሃን ኣበይ ወይ ክንደይ 
ርሒቕና ንርእዮ’ውን ወሳኒ እዩ።

ተመ. ብሌን ግርማይተመ. ብሌን ግርማይ

ጌጋታትና ንኽንእርም ዝሕግዙ እንዶታትጌጋታትና ንኽንእርም ዝሕግዙ እንዶታት

ቁርሲ ሰንበትቁርሲ ሰንበት
መርሃዊ ገብረሚካኤልመርሃዊ ገብረሚካኤል

ቁርሲ ሰንበትቁርሲ ሰንበት

ምስ ጥዑያት ሰባት ዘየሐውሱኻ ባህሪያት

ባህሪያት ሰባት ብተምሳል ኣካላት ተኽሊህይወት ብዙሕ ገጻት ዘለዋ ዓንኬል 
እያ። በዚ ምኽንያት፡ ኣብ ጉዕዞ ምስ 
ዝተፈላለየ ባህሪ ዘለዎም ዓይነት ሰባት 
ክትራኸብ ባህሪያዊ ይኸውን። ካብቲ 
ህይወት እተገድደና ኩነት ሓደ ዝምድና 
እዩ። ዝኾነ ይኹን ዓይነት ዝምድና፡ ምስ 
ሰባት ዘለና ናይ ምቅርራብ መንፈስ ይኹን 
ስምዒት፡ ብመንጽር ኣብ ልዕሊ’ቲ ሰብ ዘለና 
ኣረኣእያን ኣመለኻኽታን እዩ ዝምዘን። 
ስለዚ ድማ’ዩ ገለ ሰባት ብይወት ክሳብ 
ዘለና ክቐርቡና፡ ገለኦም ድማ ብግዚያዊ 
ረብሓ ቀሪቦም ክርሕቁና ዝረኣዩ። ኣብ 
ከምዚ እዋን፡ ሓደ ሰብ በየናይ መልክዕ 
ይቐርበና ከምዘሎ ከነስተውዕል ይግባእ። 
ነቶም ወቕታውያን ሰባት ምስ’ቶም 
ነበርቲ ክንሓዋውሶም እንከለና ድማ ኩሉ 
ግዜ ንዕንቀፍ። ብሓፈሻ ባህሪያት ሰባት 
ብተምሳል ክፋላት ናይ ሓንቲ ገረብ 
ክምሰሉ ከምዝኽእሉ ዘመልክት መግለጺ 
ወስ ከነብለልኩም። ሓንቲ ገረብ ሰለስተ 
ክፋላት ኣለዉዋ። ቈጽሊ፡ ጨንፈር ከምኡ 

ድማ ሱር። ባህሪያት ደቂ ሰባት’ውን በዞም 
ሰለስተ ነገራት ክምሰል ይከኣል።
 ቈጽሊ ዝብሃሉ ሰባት፥
እዞም ዓይነት ሰባት ንውሱን ወቕቲ 

ጥራይ እዮም ኣብ ህይወትና ዝረኣዩ። 
ድኹማት ስለ ዝኾኑ፡ ኣብኣቶም 
ክንምርኮስ ኣይንኽእልን ኢና። ዝደለይዎ 
ክወስዱ ጥራይ ስለዝመጽኡ ድማ፡ ንፋስ 
ኣብ ዝመጽኣሉ ግዜ ከም ኣብ ግዜ ብርሃን 
ጥራይ ዝርአ ጽላሎት በነንቲ እዮም። 
ካብዞም ሰባት እዚኣቶም ክንጥንቀቕ 
ከምዘለና ድማ እዩ ዝንገር። ምኽንያቱ፡ 
ነገራት ደሓን ኣብ ዝኾኑሉ ግዜ የፍቅሩና፣ 
ፈታኒ ወቕቲ ምስ መጸ ግን ንዓኦም 
ንኽሕሾም ክብሉ እቲኦም ክረግፉ እቲኦም 
ድማ ክገድፉና ስለ ዝረኣዩ። 
 ጨንፈር ዝብሃሉ ሰባት፥ ጨንፈር ዝብሃሉ ሰባት፥
እዞም ሰባት ሓያላት ተባሂሎም እዮም 

ዝግለጹ። እንተኾነ፡ ካብዚኦም’ውን 

ከምዚ’ውን ኣሎ ጓል 18 ዓመት ህንዳዊት መንእሰይ፡ 
ብነበርቲ’ቲ ትቕመጠሉ ከባቢ ምስ መርገማ 
ዝተወልደት ምዃና’ዩ ተነጊሩዋ። ነቲ መርገም 
ነባሪ ፍታሕ ንኽትገብረሉ ድማ፡ ግድን ምስ 
ከልቢ ክትምርዖ ተገዲዳ። እቲ ጽምብል ስነ-
ስርዓት መርዓ ኣብ ጃርካሃዳ ተባሂሉ ዝጽዋዕ 
ምብራቓዊ ክፋል ናይ ህንዲ እዩ ተፈጺሙ።
ብመሰረት እቲ ሓበሬታ፡ ዓበይቲ ዓዲ 

ንስድራ እታ ማንግሊ ሙንዳ ዝተባህለት 
መርዓት፡ ጓሎም ቅድሚ ናብ ሓደ ሰብኣይ 
ምምርዓዋ፡ ነቲ ኣብ ስድራ-ቤቶም ኣሎ 
ተባሂሉ ዝእመነሉ መርገም ንምውጻእ፡ 
ግድን ምስ ከልቢ ክትምርዖ ከምዘለዋ 
እዮም ከእምንዎም ክኢሎም። ንሳቶም 
ወሲኾም፡ ጓሎም ነዚ ዕሽሽ ኢላ ምስ ዝዀነ 
ወዲ ስነ-ስርዓት ቃል-ኪዳን ምስ እትፍጽም፡ 
መርገማ ኣብ ህይወት’ቲ መጻምዳ፡ ስድራ-
ቤታን እቲ ሕብረተ-ሰብን ከቢድ ዕንወት 
ከኸትል ከምዝኽእል እዮም ኣረዲኦም። 

በዚ ምኽንያት፡ ስድራ-ቤታ ነቲ ክመጽኦም 
ዝኽእል መርገም ንምክልኻል ክብሉ፡ ጓሎም 
ነቲ “ምስ ከልቢ ምምርዓው” ዝብል ሓሳብ 
ክትቅበሎ ከምዘገደዱዋ ይሕበር።  
እቲ ኣገራሚ ዛዕባ ናይዚ ፍጻመ ከኣ፡ እቲ 

መርዓዊ ክኸውን ዝተሓርየ ከልቢ፡ ብኣቦ’ዛ 
ጓል ተረኺቡ ዝመጸ ምዃኑ እዩ። እቲ 
ከልቢ በቲ ሃንደበትነት ኣዝዩ ተረቢሹ ከም 

ክንጥንቀቕ ይግባኣና። ምኽንያቱ፡ ክቐርቡና 
እንከለዉ ጥዑያት ተመሲሎም’ዮም 
ዝመጽኡ። ህይወት ምስ ዝኸብዶም ግን 
ክጻወርዎ ስለዘይክእሉ፡ ክፍለዩኻ ይግደዱ 
ማለት እዩ። ኣብ ገለ ወቕቲታት ምሳና 
ክጸንሑ ይኽእሉ’ኳ እንተኾኑ፡ ንስለ 
ህይወት ብጻዮም ክብሉ ዋጋ ዝኸፍሉ 
ዘይምዃኖም ግን፡ ብዘገምታዊ መንገዲ’ዮም 
ክርሕቁኻ ዝረኣዩ።

 ሱር ዝብሃሉ ሰባት፥ሱር ዝብሃሉ ሰባት፥
ከምዚኦም ዓይነት ሰባት ኣብ ህይወት 

ኣዝዮም ኣገደስቲ እዮም። ክገብርዎ 
ንዝተበገሱ ነገር ንስለ ውሽጣዊ ዕግበት 
እምበር፡ ሰብ ንኽርእየሎም ወይ ኣብ ሰባት 
ዘለዎም ቅርበት ንምግላጽ ኢሎም ኣይኮኑን 
ዝገብርዎ። ኣብ ጽንኩርን ርሁውን ግዜ 
ወትሩ ምሳና ኣለዉ። ዋላ’ውን ኣብቲ 
ዝኸበደ ግዜ ይሕብሕቡናን ከም ጉንዲ 
ተሰኪሞምና ክጐዓዙ ኣይሽገሩን።  

ኩሎም እንረኽቦም ሰባት - ኣዕሩኽትና 
ይኹኑ መሓዙትና፡ ኩሎም ምሳና ይጸንሑ 
ማለት ኣይኮኑን።
ገለ ከም ቆጽሊ ወቕቶም ምስ ኣኸለ 

ዝርሕቁና እዮም። ገሊኦም ድማ ምሳና 
ዘለዉ ተመሲሎም ኣብቲ ዝኸበደናን 
ዝተሸገርናሉን ግዜ ከም ጨንፈር 
ኮይኖም ተመቓቒሎም ክኸዱ ንዕዘብ። 
ኩሉ ግዜ ምሳና ዝህልዉ ሰባት ግን፡ 
እቶም ሱር ዝዓይነቶም ጥራይ እዮም።
ኣብ ህይወትና ሒደት ንተምሳል ሱር 

ዝውክሉ ሰባት እንተ ረኺብና ንሳቶም 
እኹላት እዮም። ከምቲ ውሑዳት 
ክንሶም ኣብ ታሕቲ እታ ገረብ ኮይኖም 
ሂወት ዝዘርኡላ፡ ንዓና’ውን እዞም ሰባት 
ብኸምኡ መንገዲ ከሳልዩና ኣይጽገሙን 
እዮም። ሓንቲ ገረብ ሚእቲ ጨናፍር 
ክህልዋ ይኽእል እዩ። እንተኾነ፡ ከም 
ገረብ ጠጠው ክትብል ዘኽእላ ሓይሊ 

እንተሎ እቲ ውሑድ ሰራውራ ጥራይ 
እዩ። ስለዚ፡ ንሕና’ውን ኣብ ጉዕዞ ምንባር፡ 
ብቑጽሪ ውሑዳትን ብተምሳል ሱር 
ዝውከሉን ሰባት ብምርካብና ከነመስግን 

ይግባእ። ምኽንያቱ፡ ካልኦት ዓይነት ሰባት 
ምብዛሖም ፋይዳ ክህልዎ ስለ ዘይክእል፡ 
ኣገዳስነቶም ተረዲእና ብኣጋኡ መንገድና 
ክንጸርግ ስለ ዘኽእለና።

መልሲ እተመሳቐለ ሕቶታት

ዝነበረ ድማ፡ ንናይ ዓይኒ መሰኻኽር 
ብምጥቃስ እቲ ዝተረኽበ ሓበሬታ 
የመልክት። እቲ ሸሩ ዝብል ስም 
ዘለዎ መርዓዊ ከልቢ፡ ኣብ ስልምቲ 
መኪና ብባህላዊ ክዳውንቲ ማዕሪጉ’ዩ 
ውዒሉ።
ዓበይቲ ዓዲ ናይቲ ከባቢ፡ ማንግሊ 

ነቲ ሓሳብ ኣሜን ኢላ ተቐቢላ ድሕሪ 
ምፍጻማ፡ ኣብ ልዕሊኣ ዘለዎም ናእዳን 

ክብሪን ክገልጹ እዮም ተሰሚዖም። “ነፍሳን 
ሕብረተ-ሰባን ተፍቅር መንእሰይ እያ። ልዕሊ 
ኹሉ ግና ንመጻኢ ህይወታ ኣጸቢቓቶ ኣላ” 
ድማ ኢሎም። 
ማንግሊ ብወገና፡ ንከልቢ ምምርዓዋ ኣዝዩ 

ከም ዝደንጸዋ ብምጥቃስ፡ ንስለ ድሕነት ኩሉ 
ህዝቢ ክትብል ግና ክትቅበሎ ከምዝኸኣለት 

ትሕብር። ማንጊ ምስ ከልቢ ክትምርዖ 
ዝተደልየሉ ቀንዲ ምኽንያት፡ እቲ ምስኣ 
ዘሎ መርገምን ሕማቕ መናፍስቲን ናብቲ 
ከልቢ ንምስጋር ምዃኑ፡ እቶም ነቲ ጽምብል 
ዝወደቡ ዓበይቲ ዓዲ ናይ’ቲ ከባቢ የመልክቱ። 
ኣብ ሓያለ ከባቢታት ህንዲ፡ ምስ ከልቢ 

ምምርዓው ኣብ ምጥፋእ መርገም ልዑል 
ኣበርክቶ ዘለዎ ልምዲ’ዩ ተባሂሉ ይእመን። 
በዚ መሰረት፡ ስነ-ስርዓት መርዓ ማንጊሊ 
ምስ ከልቢ ናይ ፈለማ ከምዘይኮነ ተዓዘብቲ 
የረድኡ። ብመሰረት ባህሊ’ቲ ከባቢ፡ ማንጊሊ 
ትኹን ካልኦት ምስ ከልቢ ዝተመርዓዋ ደቂ-
ኣንስትዮ፡ ኣብ መጻኢ ምስ’ቶም ኣኻልብ 
ከይተፋትሓ እንከለዋ ምስ ደስ ዝበለን 
ሰብኡት ክምርዓዋ ይፍቀደለን እዩ።

ንፍሽኽታ
ኣብ ሓደ ትካል ብርክት ዝበሉ 

ተገልገልቲ ተሰሪዖም ይጽበዩ ነበሩ። 
ከምዚ ኢሎም እንከለዉ፡ ሓደ ሰብኣይ 
እናተሃንፈፈ ነቶም ሰባት ረጊጹ ትኽ 
ኢሉ ናብ ኣካያዲ ስራሕ ናይ’ቲ ትካል 
ኣምርሐ። ድሕሪ’ዚ፡
ኣካያዲ ስራሕ፡ “ናበይ ደሊኻ?” 
ጥሒሻ፡ “ዘሀውኽ ስራሕ ስለዘለኒ 

እየ።”
ኣካያዲ ስራሕ፡ “ሪጋ እሞ ሓዝ ሽዑ 

ቀስ ኢልና ክንርእዮ ኢና ጉዳይካ።”
ጥሒሻ፡ “ኣንታ ሰብ ደው ኣቢለ’የ 

መጺአ። ቅድም ንዓይ ኣፋንወኒ።”
ኣካያዲ ስራሕ፡ “እሞ ከምኡ 

እንተዄንካ ደኣ ኪድ ሰብካ ኮፍ 
ኣቢልካዮ ምጻእ” በሎ ይበሃል።

ናብ ዝደለኻዮ ዘየብጽሑኻ፡ ሒደት 
ስንቅን ቊሩብ ፍልጠትን።
ብሰብ ዘፈንፍኑኻ፡ ሓሶትን ርስሓትን።
ምስ ሰብ ዘየረዳድኡኻ፡ ጸቢብ ኣተሓሳስባን 

ሕማቕ ጠባይን።
ዘንዕቑኻ፡ ካብ ሰብ ጥራይ ምጽባይን ካብ 

ሰብካ ምትራፍን።
ንኽትፈልጥ ዘይሕግዙኻ፡ ሕፍረትን 

ኣንነትን።
ዘበድዑኻ፡ ንእሽቶይ ክእለትን ብዕሽነት 

ዝሰወደ ቅልጽምን።
ዘነጽሉኻ፡ ስርቅን ጥልመትን።

ሓጎስ
ኣስተውዕል! ዘሐጕሱ ነገራት ጥራይ 

ክትጽበ ብዙሕ ሓጎስ ከይሓልፈካ። ስለዚ፡ 
ካብ ብሰባት እተምጽኦ ሓጎስ፡ ባዕልኻ 
ብእትፈጥሮ ሓጎስ ንነፍስኻ ከተሐጉስ 
ፈትን። ዋላ ኣብቲ መሪር እዋን ፍሽኽታ 
ተላመድ። ውሽጥኻ ብዘየገድስ ፍሽኽታኻ 
ግን ንኻልኦት ተስፋ’ዩ።
ኣብ ዓለም ካብ ሓዘን ሓጎስ ይበዝሕ። ነቲ 

ሓንሳብ ዘጋጠመካ ሓዘን እናዘከርካ ክትነብር 

መርገም ከተጥፍእ ምስ ከልቢ ዝተመርዓወት ህንዳዊትመርገም ከተጥፍእ ምስ ከልቢ ዝተመርዓወት ህንዳዊት

ትፍትን እንተሃሊኻ ግን፡ ናይ ሓጎስ ግዜኻ 
ብናይ ሓዘን ግዜኻ ክስረቕ እዩ። ስለ’ዚ፡ 
ንኹሉ ገግዚኡ ሃቦ። 
ከምቲ ኣእጋርካ ትጉዕዝ ውዒሉ ዕረፍቲ 

ዝሓተካ፡ ኣእምሮኻ’ውን ዕረፍቲ ስለ ዘድልዮ፡ 
ካብ ከበድቲ ሓሳባት ወጺእካ ናጻ ናይ ምዃን 
ባህሪ ኣማዕብል። ሕጉሳት ሰባት ኣብ ጐንኻ 
እንተለዉ ኣዚኻ ዕድለኛ ኢኻ። ምኽንያቱ፡ 
ሕጉሳት ሰባት ሓጎስ ስለ ዝፈጥሩ። ናይ ሓደ 
ሰብ ገጽ ማለት፡ ናይ ብዙሓት መጽሓፍ 
ማለት’ዩ። ስለዚ፡ ኣብ ገጽካ ወትሩ ተስፋ 
ዝህቡ ቃላት እምበር፡ ሕማቕ ንባብ ከይርአ 
ተጠንቀቕ። ምኽንያቱ፡ ካብ ገጽካ ኣንቢቦም 
ተስፋ ዝቖርጹ ሰባት ውሑዳት ስለዘይኮኑ። 
ድሕሪ ጸላም ብርሃን ኣሎ። ድሕሪ መሪር’ውን 
ምቁር ከምዘሎ ኣሚንካ ውሽጥኻ ኩሉ ግዜ 
ሓጎስን ተስፋን ምልኣዮ።

ሎሚ ኣብ ERI-TV 
ሰዓት        መደብ

09፡00  ሃገራዊ መዝሙር
09፡05  ኤሮቢክስ
09፡25  ፊዮሪና 
10፡00  ፓኖራማ
11፡00  ማእገር
13፡00  ዶክተራት ኣብ ስትድዮ                                                                                                                                             
          (ቀጥታ)
13፡45  ቀስተ ድሕነት
14፡00  ሞዛይክ
16፡30  እንዳ ዝማም
17፡05  ፍረ ጻዕሪ
17፡20  መስተንከር
18፡00  ዋልታ
18፡30  ህርመት
20፡00  ዜናትግረ  
20፡13  እትመት
21፡00  ዜና ትግርኛ 
21፡25  ቡያ
22፡00  ዜና ዓረብ 
22፡15  ጽባቐ
22፡30  ዜና እንግሊዝ
22፡40  ሃገራዊ  መዝሙር

  ሰኑይሰኑይ

12፡00  ሃገራዊ መዝሙር
12፡05  ድራማ
12፡30  ዜና ትግርኛ
12፡55  ዜና ስፖርት
13፡30  ዕላል ጥበባት
13፡30  ዜና ዓረብ
13፡45  ሄሎው ደባይዋ
16፡00  ካብ ዞባታት
17፡00  ዜና ትግርኛ
17፡20  ደርፊ
17፡30  ዜና ዓረብ
17፡45  ደረት ቃና
19፡10  ሳይዳ
20፡00  ዜና ትግረ 
20፡13  ሰሙናዊ  ስፖርት
21፡00  ዜና ትግርኛ 
21፡25  ዳህሳስ ሕትመት
22፡00  ዜና ዓረብ 
22፡15  ቆላሕታ
22፡30  ዜና እንግሊዝ
24፡40  ሃገራዊ  መዝሙር



ሓዳስ   ኤርትራ 7 ሚያዝያ 2024 - ገጽ 4መበል 33 ዓመት ቁ.189

ውሑስ ማይ ህይወት የውሕስ
   ኣብ ዝሓለፈ ክፋል ካብ ረብሓታት 

ውሑስ ቀረብ ማይን ጽሬትን፡ 1) ኣብ 
ጥዕና 2) ኣብ ኣብ ምቑጣብ ግዜ 3) 
ኣብ ምቑጣብ ጉልበት 4) ኣብ ትምህርቲ 
ዘለዎ ጽልዋ ኣቕሪብና ነይርና። 
ተወሰኽቲ ረብሓታት ቀረባት ማይን 
ጽሬትን ይስዕብ። 

5. ባህላዊን ቁጠባዊን ተሳትፎ 5. ባህላዊን ቁጠባዊን ተሳትፎ   
  ብዙሓት ስድራቤታት ብስንኪ 

ሕጽረት ማይ፡ ኣብ ካልእ ንጥፈታት 
ክጥቀማሉ ዝግባእ ግዜን ጉልበትን ኣብ 
ምጉራት ማይ ይባኽን። ብፍላይ ድማ 
ኣደታት ዝባኽንኦ ግዜ፡ ኣብ ካልእ 
ባህላዊ፡ ማሕበራዊ፡ ቁጠባዊ፡ ፖለቲካዊ፡ 
ኣካዳምያዊ መደባት ነብሰ ምምዕባል፡ 
ምእላይ ህጻናትን ተመሃሮን ደቀን ወዘተ. 
ንኸውዕልኦ ዓቢ ተራ ከምዘለዎ ርዱእ 
እዩ።                         

6. ማሕበራዊ ክብሪ 6. ማሕበራዊ ክብሪ 
    ኣብተን ብዋሕዲ ማይ ዝሽገራ 

ዓድታት፡ ብሰንኪ ዋሕዲ ማይ ካብ 
ጎዶቦአን ወይ ኣዝዩ ርሑቕ ቦታታት 
ስለዝጓርታ፡ ኣብ ከበቢኣን ምስ ጸገም 
ማይ ዝተሓሓዙ ዝተፈላለዩ ዋዛታትን 
ጭርቃንን ይስምዑ እዮም። እዚ ድማ 
ኣብ ደቂ ዓዲ ጸቕጢ ዝፈጥር እዩ። 
ሕሉፍ ሓሊፎም ኣዋልድ ደቆም ናብታ 
ብዋሕዲ ማይ እትጽገም ዓዲ ምውሳብ 
ዝኣብዩ ዓድታት ወይ ስድራቤታት 
ከምዝነበሩ፡ ኣብ ግዜ ስልጠና ኮሚቴ 
ማይን ጽሬትን ከምኡ’ውን ኣብ ትግባረ 
ፕሮጀክት ማይ ዝዛረብሉ እዩ። ስለዚ 
ማይ ምህላው ከም ማሕበራዊ ክብሪ 
ይገልጽዎ። እዚ  ዛንታ’ዚ ጸገም ማይ 
ምስ ተፈትሐ ክሳብ ክንደይ ከቢድ ጸገም 
ከምዝተቐንጠጠሎም ንምሕባር ዘምጽእዎ 
እዩ። ብተወሳኺ ወለዲ ንደቆም ማይ 
ንምጉራት ክሰድወን ከለዉ ውሕስነት 
ኣይስምዖምን። እዚ ኣብቶም ዋሕዲ ማይ 
ዝነበሮም ህዝቢታት ክሳብ ክንደይ ዋጋ 
የኽፍሎም ከምዝነበረ ዘመልክት እዩ።

7. ምቑጣብ ጸዓት 7. ምቑጣብ ጸዓት 
 መጽናዕትታት ከም ዝሕብርዎ 

ኣደታትን ህጻናትን ካብ ርሑቕ ቦታ ማይ 
ክጓርቱ ከለዉ ከባቢ 600 ካሎሪ ጸዓት 
የህልኹ። እዚ ጸዓት’ዚ ሓደ ሲሶ ካብ’ቲ 

መዓልታዊ ዘድልየና እዩ። ስለ’ዚ ማይ 
ኣብ ቀረባ ወይ ዜሮ ርሕቀት ክንረኽቦ 
ከለና እቲ ዝሃልኽ ዝነበረ ጸዓት (ካሎሪ) 
ስለዝዕቀብ ኣብ ጥዕና ኣደታትን ህጻናትን 
ተወሳኺ ኣበርክቶ ኣለዎ። እቲ ዝዕቀብ 
ጸዓት ድማ ኣብ ካልእ ኣገዳሲ ንጥፈት 
ክውዕል ይኽእል። ስለ’ዚ ማይ ኣብ ቀረባ 
ብምርካብና ሃልኪ ጸዓት ብምቑጣብ 
ጥዕናና ኣብ ርእሲ ምውሓስ መግቢ 
እውን ስለንቚጥብ ምጉዳል ጸዓት 
ምስ መግብን ኣመጋግባን ምርግጋጽ 
ውሕስነት መግቢን ቀጥታዊ ምትእስሳር 
ኣለዎ።  
8. ምቑጣብ ገንዘብ 8. ምቑጣብ ገንዘብ 
   ሓንቲ ዓዲ ውሑስ ስርዓተ ቀረብ 

ማይ ምስ ተዋደደላ ብነበርቲ ዝለዓል 
ዛዕባ ኣሎ። መጠን ክፍሊት ኣገልግሎት 
ማይ እዩ። ክፍሊት ኣገልግሎት ማይ 
ዋላ በቲ ዝተሓተ መጠን ይጀምር፡ 
ንማይ-ኣባጅጎ ክንድዚ! ከቢሩ! ዝብሉ 
ኣይሰኣኑን እዮም። ሽሕ’ኳ ከም ሕቶ 
ሳሕቲ ዝለዓል እንተኾነ። ይኹን’ምበር 
እቲ ዝስላዕ ክፍሊት ዋጋ ናይቲ ማይ 
ኣይኮነን። ዋጋ ኣገልግሎት’ዩ። ማለት 
ንመሳለጥያ ንመካየዲ ስራሕ፡ ንጽገና፡ 
መቀየየሪ ንብረት ወዘተ። ተባሂሉ 
ዝስላዕ ምዃኑ ምግንዛብ ኣገዳሲ እዩ። 
እቶም ነበርቲ ዓዲ/ኮም እቲ ዝባኽን 
ዝነበረ ግዜኦም ጉልበቶም ብገንዝብ 
ስለዘይትምንዎ እምበር እተን ካብ ቀረባ 
ርሕቀት ግዜን ጉልበትን ከየህለኹ 
ዘምጽእወን 2 ጀሪካን ነናይ 20 ሊትሮ 
ማይ፡ ምስቲ ንነዊሕ ተጓዒዞም ብጥርሑ 
ዝረኽቡዎ ዝመስሎም ብዋጋ እውን 
ዝወዳደር ኣይኮነን። ንበል 2 ሰዓታት 
ይሃልኩ እንተነይሮም፡ ናብ ጆርናታ 
ወይ ማእቶት እንተ ዝልወጥ ዳርጋ ናይ 
ርብዒ መዓልቲ ክፍሊት ማለት እዩ። ገለ 
ዓድታት ማይ ንምርካብ ነዊሕ ሰዓታት 
እዩ ዝወስደለን ነይሩ። ብፍላይ ኣብ ዞባ 
ደቡባዊ ቀይሕ ባሕሪ ማይ ንምርካብ 
ልዕሊ ሓደ መዓልቲ ዝወስደለን ዓድታት 
ከምዝነበረ ዝተኻየደ መጽናዕቲ የረጋግጽ። 
እዚ ብገንዘብ ምስዝትመን ቀሊል 
ኣይኮነን። ንኣገልግሎት ማይ ዝስላዕ 

ዘሎ ክፍሊት እምበኣር ስማዊ 
እዩ ክበሃል ይከኣል። ዕላማኡ 
ድማ ቀጻልነት ዝተወደደ 
ትሕተ ቅርጺ ማይ ምርግጋጽ 
ከምኡ’ውን ስምዒት ዋንነት 
ኣብ ተጠቀምቲ ንምሕዳር 
እዩ።
   ብኻልእ ወገን ኣብ 

ከተማ ኮይኑ ብቑዕ ቀረብ 
ማይን ጽሬትን ኣብ ዘለዎ 
ከባቢ ዝኸፍሎ ዋጋ ምስቲ 
ኣብ ኣገልግሎት ኣብ ዘይብሉ 
ከባቢ ብፍላይ ኣብ ወሰናስን 
ከተማን ሓውሲ ከተማን 
ዝኽፈል ወጻኢታት ከነወዳድር 
ንኽእል ኢና። ንኣብነት 
ኣስመራ እንተወሲድና እቲ 
ማይ ኣብ ቤቱ ብቆጻሪት 
ዝረክብ ንሜትሮ ኩቦ ዝኸፍሎ 

ዋጋ ምስ’ቲ ኣብ ከባቢ ኣስመራ ዝነብር፡ 
ብቦጥ ዝግልገል ዝኸፍሎ ዋጋ ክነጻጸር 
ከሎ፡ እቲ ብቦጥ ዝሰቲ’ዩ ብዙሕ 
ዝኸፍል። እቲ ሃልኪን ዘይስርዕነቱን ኣብ 
ግምት ከይእቶኻ ማለት እዩ። ካብ’ዚ 
ክንርደኦ እንኽእል ኣገልግሎት ማይ 
እናተመሓየሸ ክኸይድ ከሎ ዋጋ ማይ 
እናጎደለ ከምዝኸይድ እዩ። እቲ ዝባኽን 
ዝነበረ ጉልበትን ግዜን ጸዓትን ብገንዘብ 
እንተተሚንናዮ፡ ክሳብ ክንደይ ገንዘብ 
ንቑጥብ ከምዘለና ግሉጽ እዩ።ብተወሳኺ 
ውሑስ ማይ ካብ ዘይምርካብ ዝመጹ 
ሕማማት፡ ነዞም ሕማማት’ዚኣቶም 
ንምፍዋስን ሕሙም ንምእላይን ዝግበር 
ወጻኢታት፣ ካብ ትምህርቲ፣ ስራሕ ወዘተ 
እንበኽሮ ምጽብጻቡ ከቢድ እዩ። ሕማም 
እንተተመላሊሱ ድማ ስንክልና ወይ ሞት 
ስለዘስዕብ ረብሓታት ምርግጋጽ ውሑስ 
ቀረብ ማይ ክሳብ ክንደይ ዓቢ ምዃኑ 
ንምርድኡ ኣየጸገምን። ኣብ ግዜ ስልጠና 
ኮሚቴ ማይን ጽሬትን እትጥቀመሉ 
ኣባህሃል ኣሎ። “ንጽሩይ ማይ ሳንቲም 
እንተ ዘይከፈልካሉ ህይወትካ የኽፍለካ።”
ኣብተን ማይ ካብ ርሑቕ ቦታ ዝጓርታ 

ዓድታት መጽዓኛ ምጥራይ ግድን 
ኣድላዪ እዩ። ነዚ ዝግበር ወጻኢታት ድማ 
ቀሊል ኣይኮነን። ነዚ ንምግላጽ ሰብ ገጠር 
ዝብልዎ ልሙድ ዘረባ ኣሎ “ኣድጊ 
ዘይብሉ ኣድጊ ንባዕሉ”። ውሕስ ስርዓተ 
ቀረብ ማይ ምስ ተዋደደ፡ ብዙሓት 
ዓድታት መጸዓኛታተን ይሸጣ ወይ 
ንካልእ መዓላ ይጥቀማሎም። ስለ’ዚ ነዞም 
እንስሳታት ዝግበር ወጻኢታት እውን 
ከምዝቑጠብ ምርዳእ የድሊ። 
ኣብ ዓድታት ብዝሒ ህዝቢ 

ከምኡ’ውን ሃልኪ ማይ ኣብ ግምት 
ብምእታው’ዩ ዋጋ ዝስላዕ። ገለ ነበርቲ  
ሳንቲም ከይከፍሉ ውሑድ ማይ ንመስተ 
ዝኸውን ጥራይ ካብ’ቲ ዝተዋደደ 
ኣገልግሎት ማይ ብምውሳድ፡ ንዘቤታዊ 
ሃልኪ ካብ ዘይውሑስ ምንጪ ክወስዱ 
ይርኣዩ እዮም። እዚ ግን ከቢድ ሳዕቤናት 
ከኸትል ዝኽእል እዩ። ንማይ ሳንቲም 
እንተዘይከፈልካላ፣ ህይወት ትኸፍለላ 
ዝተባህለ ከኣ ብዘይ ምኽንያት ኣይኮነን። 

9. ምውጋድ ኣካላዊ መጉዳእትን 9. ምውጋድ ኣካላዊ መጉዳእትን 
ምዕናው ንብረትን ምዕናው ንብረትን 
   ኣብ ሃገርና ኣብ ምጉራት ማይ 

ዝዋፈሩ ብቐንዱ ደቀንስትዮን ህጻናትን 
እዮም። ትሕቲ ዕድመ ኮይነን ብኣካል 
ዘይተረራ ደቀንስትዮ ማይ ንምጉራት 
ዝጠቀማሉ ጀሪካን ዳርጋ 25 ኪሎ 
ይምዘን። ነዊሕን ዘይጥጡሕን ጉዕዞ 
ተወሲዅዎ ድማ ኣብ ተሰከምቱ 
ዘስዕቦ ኣካላዊ ማህሰይቲ ብፍላይ ኣብ 
ዓንዲ ሕቖን ጎሎን ደቀንስትዮ ዘውርዶ 
ጥዕናዊ ጸገም ቀሊል ኣይኮነን። ኣብ 
ርእሲ ኣካላዊ ማህሰይቲ ኣብ ምጉራት 
ማይ እንጥቀመሎም ንብረት ከም ጀሪካን 
ክወድቁ ከለዉ ይበላሸዉ ምስ ግዜ 
ድማ ይኣርጉ’ሞ ካልእ ምግዛእ ግድን 
ይኸውን። ስለ’ዚ ሓንቲ ዓዲ ውሑስ ማይ 
ክዋደደላ ከሎ ካብ ኣካላዊ መጉዳእትን 
ምዕናው ንብረትን ዘድሕን እዩ።

 10. ደፋኢ ረቛሒ ንኻልእ ምዕባለታት 10. ደፋኢ ረቛሒ ንኻልእ ምዕባለታት 
ኣብ ሓደ ኮም ውሑስ ስርዓተ ቀረብ 

ማይን ጽሬትን ክተኣታቶ ከሎ፡ ኣብ’ቲ 
ኮም ልዑል ውዳበን ኮማዊ ተሳትፎን 
ስለዝህሉ ንውህደትን ሓቢርካ ንምስራሕን 
ወኒ ዘበርኽ እዩ። ብተወሳኺ ምስ 
ፕሮጀክት ማይ ተተሓሒዞም ዝመጹ 
ዕድላት ኮማዊ ስልጠና፡ ምሕደራ 
ጸጋታት ማይ፡ ስልጠና ኮሚቴ ማይን 

ጽሬትን ወዘተ. ንቕሓት ንምዂስኳስን 
ተመኩሮ ንምልውዋጥን ሓጋዚ እዩ። እዚ 
ድማ ተመላሊእካ ብሓባር ናይ ምስራሕ 
መንፈስ የዕቢ። ኣብ ማሕበራዊ፡ ቁጠባዊ፡ 
ምክንኻን ባህርያዊ ጸጋ (ምዕቃብ 
ማይ፣ ሓመድን ኣከባብን)፡ ጽሬት ከባቢ 
ወዘተ. ድማ እቲ ንኮሚቴ ማይን ጽሬትን 
ዝዋሃብ ስልጠና ናብተን ኣብ’ቲ ኮም 
ዝርከባ ካልኦት ኮሚቴታት ብምስግጋር 
ብሓባር ናይ ምስራሕን ምምዕባልን 
ዕድላት ይፈጥር። ብተወሳኺ ሓንቲ 
ዓዲ ወይ ኮም ውሑስ ስርዓተ ቀረብ 
ማይን ጽሬትን ምስ ዝህልዋ ንኻልእ 
ቁጠባዊ ንጥፈታት ተመራጺት እያ። በዚ 
ድማ ኣብታ ዓዲ ዝተፈላለያ ማሕበራዊ 
ኣገልግሎት ዝህባ ትካላት ናይ ምስሳን 
ተኽእሎ ኣሎ። ነዚ ዝድርዕ “ማይ ዓዲ” 
ዝብል ምስላ ትግርኛ ኣሎ። ማይ ዘለዎ 
ቦታ ዓዲ ይኸውን ካልእ ምዕባለታት 
ድማ ይስሕብ ንምባል እዩ። 

11. ከባቢያዊ ግርማ  11. ከባቢያዊ ግርማ  
እኹል ማይ ዘለዎ ስድራቤት ኣብ ቀጽሪ 

ገዝኡ ገረብ ብምግራብን ዕንበባታትን 
ብምትካልብ ዝነበረሉ ቤት የውቅቦ። 
እኹል ቀረብ ማይ ዘለዎም ዓድታት ኣብ 
ቀጽሪ ቤቶም ብዓቕሞም ኣሕምልቲ ናይ 
ምፍራይ ተኽእሎ  ኣለዎም። ዝተፈላለየ 
መጽናዕትን ርኽበታትን ከም ዝሕብሮ፡ 
ውሑስ ማይን ጽሬትን ንምርግጋጽ 
እተወጽእ ሓንቲ ዶላር ካብ 4 ዕጽፊ 
ንላዕሊ ረብሓ ኣለዋ። ነዚ ሓቂ’ዚ ኣብ 
ግምት ብምእታው ድማ እዩ፡ መንግስቲ 
ቀረብ ውሕስ ማይ ካብ ቀዳምነታቱ ሰሪዑ 
ዝሰርሓሉ ዘሎ። 
 ውሑስ ኣገልግሎት ማይን ጽሬትን 

ቀጻልነት ንክህልዎ ብቑዕ ምሕደራ ኣገዳሲ 
እዩ። መንግስቲ ኤርትራ ኣብ ኩሉ 
መደባቱ ኮም ዝሰረቱ ተሳትፎ ብመትከል 
ዝቕበሎን ዘተግብሮን እዩ። ኣብ ምሕደራ 
ማይ እውን ብተመሳሳሊ። ኣብ ኩሎም 
መምርሒታት ማለት ፖሊሲ፡ ሕጊን፡ 
መምርሒ ምሕደራ ጸጋታት ማይን፣ 

ስርዓተ ቀረብ ማይን ጽሬትን ብኮም 
ክመሓደር ከምዘለዎ ብንጹር ኣቐሚጥዎ 
ኣሎ። ነዚ መደብ ኣብ ባይታ ንምርግጋጽ 
ሚኒስትሪ መሬት፡ ማይን ኣከባብን 
ብመንገዲ ክፍሊ ሃብቲ ማይ ወይ ጨናፍር 
ሃብቲ ማይ ኣብ ዞባታት ምስ ዝምልከቶም 
ምምሕዳራት ዞባ ብምውህሃድ ይሰርሓሉ 
ኣሎ። ስርዓተ ቀረብ ማይ ክዋደድ 
ከሎ ካብ ቅድመ ትግባረ ጀሚርካ ኣብ 
ኩሉ መስርሕ ክሳብ መፈጸምታ ህዝቢ 
ከምዝሳተፍ ይገብር። ኣብ መወዳእታ 
ድማ ግብእ ምርኽኻብ ይፍጽም። 

ብድሕሪኡ ማይን ጽሬትን እተማሓድር 
ኮሚቴ ብምቛም ግቡእ ስልጠና ምሕደራ 
ማይን ጽሬትን ይህብ። ትሕዝቶ ናይ’ቲ 
ስልጠና ኣጠቃቕማን ጽሬትን ጸጋታት 
ማይ፡ ፊናንስያዊ ምሕደራ ስርዓተ ቀረብ 
ማይ፡ ምሕደራ ኮሚቴ ማይን ጽሬትን፡ 
ሕጊ ወይ ደንቢ ዓዲ ንምሕደራ ማይን 
ጽሬትን፡ መባእታዊ ክንክን ስርዓተ ቀረብ 
ማይ የጠቓልል። ነዚ ዝምልከት ጽሑፍ 
ኣብ ካልእ ግዜ ክቐርብ እዩ።  
   ውሕሰነት ስርዓተ ቀረብ ማይ ኣብ 

ውሕስነትን ቀጻልነትን ምንጪ ማይ እዩ 
ዝምርኰስ። ክንዲ ዝኾነ ኣብ ማይ ኮዖታት 
ንጥፈታት ምዕቃብ ማይን ሓመድን 
ምክያድ ቀንዲ ሜላ ምህብታም ትሕተ 
ባይታዊ ማይን ምክልኻል ኩሉ ዓይነት 
ብከላን ማይ እዩ። ስለዚ ድማ ብዕቱብ 
ክስረሓሉ የድሊ። ግደ ምዕቃብ ማይን 
ሓመድን ኣብ ምርግጋጽ ውሕስነት 
ምንጪ ማይ ብዝምልከት ኣብ ካልእ ግዜ 
ክንገልጾ ኢና። 
   ቀረብ ውሑስ ማይ ንዜጋታት ኣካል 

ምርጋጋጽ ማሕበራዊ ፍትሒ እዩ። በዚ 
ድማ፡ ዝበዝሕ ወጻኢታቱ ብመንግስቲን 
መሻርኽቲ ኣካላትን እዩ ዝሽፈን። ውሑድ 
ወጻኢታት ማለት 10% ከኣ ብህዝቢ/
ዓዲ ከምዝሽፍን ይግበር። ኣብቲ ኮም 
ናይ ዋንነት ስምዒት ንምስፋን ተባሂሉ። 
ረብሓታት ኣገልግሎት ውሑስ ቀረብ ማይ 
ኣገዳስነቱ ልዑል ምዃኑ ዝተገንዘቡ ኣካላት 
ሕብረተሰብ ድማ ስርዓተ ቀረብ ማይ 
ንምውዳድ ወይ ንምምሕያሽ ተበግሶ ኣብ 
ምውሳድ ይርከቡ። ብርክት ዝበላ ዓድታት 
ዝበዝሐ ክፋል ወጻኢታት ብምሽፋን 
ስርዓተ ቀረብ ማይን ጽሬትን የዋድዳ 
ከምዘለዋ ይፍለጥ። ምስ ምዕባይ ንቕሓት 
ተበግሶ ኮማት ኣብ ምውሓስ ቀጻልነት፡ 
ምምሕያሽን ምስፋሕ ኣገልግሎትን ማይ 
እናዓበየ ይመጽእ ኣሎ። ኣብ ዝመጽእ 
ጽሑፋትና ኣብነታውያን ዓድታት ኣብ 
ምርግጋጽ ውሑስ ቀረብ ማይን ጽሬትን 
ክነቕርብ ኢና።

ሳልሳይ ክፋል

ብክፍሊ ሃብቲ ማይ፡ ሚኒስትሪ /መ/ማ/ኣከባቢን እተዳለወ

ጃምላዊ ህልቂት ርዋንዳ፡ ንኣፍሪቃውያን እንታይ ትምህርቲ ይህብ?
ገዛእቲ ሃገራት ዕበለላአንን ሃገራዊ 

ረብሓአንን ከውሕሳ ኣብ ዝገብርኦ 
ዝነበራን ዘለዋን ምንቅስቓስ፡ ቀንዲ ግዳይ 
ዝኾነት ኣፍሪቃ’ያ። ኣህጉር ኣፍሪቃ 
ዘይተበርበረ ሃብቲን ጸጋታትን እትውንን 
ብምዃና፡ ዓበይቲ ሃገራት ዓይኒ ከውድቓላ 
ግዜ ኣይወሰዳን። ድሕሪ’ቲ ሃገራት 
ኤውሮጳ ኣብ በርለን ኣብ 1884 – 1885 
ንረብሓአን ብዘውሕስ ዝገበርኦ ምምሳሕ 
መሬት ኣፍሪቃ፡ ህዝቢ ኣፍሪቃ ቀሲኑ 
ኣይፈልጥን። 
ኤውሮጳውያን ገዛእቲ ናብ ኣፍሪቃ 

ክኣትዉ ከለዉ፡ ንባህልታትን ልምድታትን 
ሕብረተሰብ እናዕነዉን እናበረዙን፡ 
መሳርሒኦም ንዝኾኑ ዓበይቲ ዓድን 
ቀቢላታትን ኣንጻር ካልኦት እናለዓዓሉ 
ቀጻሊ ግጭታትን ምትሕንዃትን ክካየድ 
ባይታ ፈጢሮምን ተዂቲዀምን’ዮም። 
ከም ውጽኢቱ እምበኣር፡ ኣብ’ዚ እዋን’ዚ 
ኣብ ዝተፈላለየ ከባቢታት ኣፍሪቃ ዝርኣዩ 
ግጭታት፡ ናቱ ነጸብራቕ’ዮም። 
ሃገረ ርዋንዳ ድማ፡ ጉሉሕ ኣብነት ናይ’ዚ 

ዝተጠቕሰ ሓድጊ መግዛእቲ’ያ። (እዚ 
ቅንያት እዚ፡ መበል 30 ዓመት ህልቂት 
ርዋንዳ ዝዝከረሎ ዘሎ ቅነ ብምዃኑ፡ 
ብዛዕባኡ ገለ ክብል) 
ኣብ ርዋንዳ ኣብ 1994 ዝተፈጸመ 

ዓለም ዓይና ዓሚታ ዝሓለፈቶ፣ ዛጊት ኣብ 
ዘመናዊ ታሪኽ መዳርግቲ ዘይብሉ ጃምላዊ 
ህልቂት፡ ኣብ ውሽጢ 100 መዓልታት 
ሓደ ሚልዮን ህዝቢ - ብገምጋም ኣብ 
መዓልቲ 10 ሽሕ፡ ኣብ ሰዓት 400፡ ኣብ 
ደቒቕ ድማ 6 ህይወት ሰብ ዝተቐዝፈሉ 
ዘስካሕክሕ ፍጻመ’ዩ። ከመይ ኢሉ ስዒቡ?  
እንታይ ድሕረ ባይታ ነይርዎ? ብኸመይ 
ተበጊሱ? ስለምንታይ ዘይተገትአ? ዓለማዊ 
ስርዓትን ውድብ ሕቡራት ሃገራትን 
ተርኦም እንታይ ነይሩ? . . .ወዘተ ዝብሉ 
ሕቶታት፡ መልሲ ዘድልዮም ጥራይ 
ዘይኮኑ፣ ንካልኦት ህዝብታት እውን 
ትምህርቲ ክኾኑ ዝኽእሉ’ዮም። (ገለ 
መወከሲታት ካብ መጽሓፍ A thousand 
Hills ብጆሴፍ ኪንዘር ዝተወስደ እዩ።)
ቅድሚ ነቲ ኣብ ርዋንዳ ዘጋጠመ 

ጃምላዊ ህልቂት ምርኣይና፡ ኣብ’ዚ 
እዋን’ዚ ኣብ ዝተፈላለየ ከባቢታት ኣፍሪቃ 
ዘጋጥሙ ዘለዉ ግጭታትን ዘይምርግጋእን 
በቲ ሓደ፣ ዓበይቲ ሓይልታት ንኣፍሪቃ 
ንምድኻም ዝኣለምዎ ውዲት፡ ድሕረ 
ባይታኡን ኣሉታዊ ጽልዋኡን ምትንታን 
ኣገዳሲ’ዩ። ንክዋዚ ምሃንጎ ኣብ’ታ ‘How 
Africa Developed Europe’ እትብል 
መጽሓፉ ኣስፊርዎ ከምዘሎ፡ ምስሊ 
ኣፍሪቃ ኣብ ማዕከናት ዜና ምዕራብን 
ሰዓብተንን፡ ከም ሓንቲ ተስፋ ዘይብላ 
ጸልማት ኣህጉር’ዩ ዝቐርብ። ብኣንጻር’ዚ 
ግና፡ ኣፍሪቃ ኣብ ምዕባለ ካልኦት ብፍላይ 
ድማ ኤውሮጳ ወሳኒ ተራ’ያ ተጻዊታ።  
ታሪኽ፡ ንምዕባለን ስልጣነን ኣፍሪቃ ጸለሎ 

ብምቕባእ፡ ነቲ ክፉእ ምስሊ ዝያዳ ኣብ 
ስእለ-ኣእምሮ ሰባት ክሰፍር’ዮም ገይሮም። 
ይኹን’ምበር፡ እዛ ከም ብልጽግቲ ኣህጉር 
እትፍለጥ ኤውሮጳ፡ ብዘይ ኣፍሪቃን 
ጸጋታታን፡ ኣብ’ቲ በጺሓቶ ዘላ ደረጃ 
ኣምበይምበጽሓትን። ኤውሮጳውያን 
ነቲ ኣብ ኣፍሪቃ ዝፈጸምዎ ክትሰምዖን 
ክትጸውየሉን ዘስገድግድ ገበናት 
ብምሽፋንን ብምኽዋልን፡ ንናቶም ምስሊ 
ዘዕብን ዝዂልዕን ታሪኽ’ዮም ኣመላኺዖም 
ጽሒፎም። ዝበዝሑ ናይ ታሪኽ ይኹን 
ካልኦት ዓውድታት መጽሓፍቲ 
ብምዕራባውያን ስለዝተጻሕፉ፡ ኣበርክቶ 
ኣፍሪቃ ብፍላጥ’ዩ ዝጒሰ። 
ኤውሮጳውያን ልዕሊ’ቲ ኣብ 

ኣፍሪቃ ዝፈጸምዎ ዝምታ ጸጋታት፡ 
ህዝብታት’ታ ኣህጉር ኣብ ንሓድሕዱ 
ሰላም፡ ምትእምማንን ምድግጋፍን 

ኣዲብ ዓብዱ

ምእንቲ ከይህልዎ፡ ብዓሌት፡ ከባቢ፡ እንዳ፡ 
ሃይማኖት፡ ወገን፡ ብሄር፡ ቋንቋ. . . ወዘተ 
ከምዝፋለስ’ዮም ገይሮም። እቲ ህዝቢ ኣብ 
ሓድሕዱ ንትኹል ንምትፍናን ዝተገብረ 
ከይሲ ተግባር፡ ዛጊት ኣሰሩ ኣይሃሰሰን። 
ኣብ መንጎ ሁቱን ቱትሲን፣ ኪኩዩን ሉዎን 
ዝተራእየ ፍልልያት ናይ’ዚ ኣብነት’ዩ። 
መግዛእቲ ኤውሮጳ ዝዓበየ ዝገበሮ በደል 
ድማ፡ እቲ መግለጺ መንነትን ባህልን 
ንዝዀነ ቋንቋታት ደቀባት ንምህማሽን 
ንምጥፋእን ዝተኸተሎ ፖሊሲ’ዩ። 
ቋንቋ፡ ባህሊን መንነትን ሕብረተሰብ 

ስለዝሓቊፍ፡ ነዚ ምጥፋእ ማለት ባህሊን 
መንነትን ምጥፋእ ማለት’ዩ። በዚ 
ድማ፡ ሕብረተሰብ ኣፍሪቃ ንቋንቋኡ 
ከም ድሑር፣ ንናይ ገዛእቲ ቋንቋታት 
ድማ ከም ብሉጽ ከምዝቖጽሮ ተጌሩ። 
ክንዲ ዝኾነ፡ ዝበዝሓ ሃገራት ኣፍሪቃ 
ንቋንቋታተን ራሕሪሐን ናይ ገዛእቲ ቋንቋ 
ክርዕማ ተራእየን። ኣብ’ቲ ካልእ መዳያት 
ህይወት’ውን ከምኡ። ንኣብነት ኣብ ትሕቲ 
መግዛእቲ ፈረንሳ ዝነበራ ብFrancophone 
ዝፍለጣ ሃገራት፡ ካብ ምስ ጎረባብትን 
ካልኦት ሃገራት ኣፍሪቃ፡ ምስ ፈረንሳ 
ዝነበረን ዝምድናን ምትእስሳርን ይዓብን 
ይድልድልን። ኩነታት ናይተን ኣብ ትሕቲ 
መግዛእቲ እንግሊዝ ዝነበራ ሃገራት An-
glophone እውን ካብ’ዚ ዝፍለ ኣይኰነን። 
ነዚ ክስተት’ዚ፡ ምሁራት ታሪኽ “ዳግመ 
መግዛእቲ” እናበሉ ይጠቕስዎ’ዮም። 
ምኽንያቱ፡ ኤውሮጳውያን ገዛእቲ ዋላ’ኳ 
ካብ’ተን ዝገዝእወን ሃገራት እንተወጹ፡ 
ኩሉ ነገራት - እንተላይ ኣብ ስልጣን 
ዝመጹ መራሕቲ ከይተረፈ፡ ምስኣቶም 
ከምዝተኣሳሰር ስለዝገበሩ’ዩ።
ኣፍሪቃ፡ ቀንዲ ምንጪ ጥረ-ነገራት 

ሃገራት ኤውሮጳ ነይራን ኣላን። 
ኤውሮጳውያን ገዛእቲ፡ ንጸጋታት ኣፍሪቃ 
ከም ዓለቕቲ እናመጸዩ፡ መደልደሊ ቁጠባ 
ሃገራቶም’ዮም ገይሮሞ። ኣብ 1920’ታት 
ኤውሮጳውያን ገዛእቲ ብቶናት ዝምዘን 
ኣዋርቕ ኣፍሪቃ ኣብ ባንካታቶም ምስ 
ኸዘኑ፡ ንወርቂ ከም መለክዒ ወይ ደረጃ 
ኣህጉራዊ ንግዲ ክጥቀሙሉ ተራእዮም። 
ዛጊት ድማ፡ ከም መለክዒ ሃብትን ሓይሊ 
ባጤራን ይቑጸር ኣሎ። እዚ ንኤውሮጳ 
ኣርባሒ፣ ንኣፍሪቃ ግና ኣብ ዓዘቕቲ 
ድኽነት ዝሸምም’ዩ። ምኽንያቱ፡ ኣፍሪቃ 
ዋላ’ኳ ዝበዝሐ ጸጋታት ወርቂ ኣብ ከርሲ 

መሬታ እንተሎ፡ ኣብ ትሕጃታት ወርቂ 
ዘለዋ የብላን። 
ቅድሚ መግዛእቲ ኤውሮጳውያን፡ ኣብ 

ኣፍሪቃ ምዕቡል ምሕደራን ኣካይዳን 
ዝነበሮም ስልጣነታት፡ ባህሊታትን እምነታትን 
ነይሮም’ዮም። የግዳስ፡ እዚ ንረብሓታቶም 
ዘገልግል ስለዘይነበረ፡ ብጉልባብ “ድሕረት” 
ኰነ ኢልካ ዓንዮም’ዮም። ንኣብነት ኣብ 
መጀመርያ መበል 16 ክፍለ-ዘመን፡ 
“ወከልቲ መግዛእቲ” ዝበሃሉ ሰበኽቲ ናብ 
ኣፍሪቃ ክኣትዉ ከለዉ፡ ምዕቡል ምሕደራ፡ 
ብናጻን ብገዛእ ርእሱን ዝመሓደር ህዝቢ’ዩ 
ጸኒሕዎም። ኣብ’ቲ እዋን’ቲ ከም መንግስቲ 
ዝረኣዩ ዝነበሩ ንግስነታት ማለት ቡጋንዳ፡ 
ሉባሉንዳ፡ ጋና፡ ማሊ፡ ሶንጋይ. . . ወዘተ 
ኣቐዲሞም ምስ ማእከላይ ምብራቕን 
ርሑቕ ምብራቕን ርክብ ዝነበሮም፡ 
ክወድቁን ክዓንዉን ብምስራሕ’ዮም፡ 
ናብ’ቲ ነዊሕን ክሳብ ሕጂ ኣሰሩ ዘይሃሰሰን 
መግዛእቲ ሸሚሞምዎ።
እዚ ኣቐዲሙ ዝተጠቕሰ ሓቂታት፡ ድሕረ-

ባይታ መግዛእቲ ኣብ ኣህጉር ኣፍሪቃ’ዩ። 
ኣብ ርዋንዳ ኣብ 1994 ዘጋጠመ ጃምላዊ 
ህልቂት ድማ፡ ሳዕቤን ናቱ’ዩ። ኣብታ A 
thousand Hills እትብል ብደራሲ ስቲቨን 
ኪንዘር እተጻሕፈት መጽሓፍ ተጠቒሱ 
ከምዘሎ፡ ናይ ፈለማ ጃምላዊ ህልቂት ኣብ 
ርዋንዳ፡ ኣብ ሕዳር 1959 እዩ ነይሩ። ሁቱ 
ኣንጻር ቱትሲ። ዝበዝሑ ካብ ቀቢላ ቱትሲ 
ካብ’ቲ መቕዘፍቲ ነብሶም ንኸድሕኑ፡ ናብ 
ጎረባብቲ ሃገራት ሃዲሞም። ካብ 1959 
ክሳብ 1964 ጥራይ፡ ኣስታት 300 ሽሕ 
ርዋንዳውያን ናብ ኡጋንዳ፡ ኬንያ፡ ኮንጎ፡ 
ብሩንዲን ታንዛንያን ከምእተሰዱ፡ ታሪኽ 
ሰኒድዎ ኣሎ። 
ከም’ቲ ኣብ ላዕሊ ዝተጠቕሰ፡ ገዛእቲ 

ሃገራት - ምስ ምዝርዛር መግዛእቲ ነተን 
ኣብ ትሕቲኦም ዝጸንሓ ሃገራት ናጽነት’ኳ 
እንተሃብወን፡ ብመገዲ ከደምቶም ዝኾኑ 
ሰበ-ስልጣንን መንግስታትን ኣቢሎም፡ 
ብኢደ-ዙር ገና ኣብ ውሽጣዊ ጉዳያተን 
ምትእትታዋት ይፍጽሙን ጸጋታተን 
ይዘምቱን ኣለዉ። እዚ ሕጂ ኣብ ዞባ 
ሳሕል ኣብ ልዕሊ ፈረንሳ ዘጋጠመ ፍሽለት 
ድማ፡ መርኣያን ውጽኢትን ናይ’ቲ 
ንነዊሕ እዋን ዝተኸልዎ ውዲት’ዩ። ኣብ 
ርዋንዳ ዝተፈጸመ ጃምላዊ ህልቂት’ውን፡ 
ኢድ ገዛእቲ ዝነበሮ ጥራይ ዘይኮነ፡ ፈረንሳ 
ንርዋንዳ ከም ማእከል ግዝኣት ፈረንሳ ኣብ 

ኣፍሪቃ ትጥምታ ብምንባራ፡ ኣብ ርዋንዳ 
ኣንጻር ረብሓታታ ዝግበር ለውጥታት ከም 
ሓደጋ ስለዝጠመተቶ ዝሰዓበ’ዩ። ኣብ’ቲ 
ሁቱ ኣንጻር ቱትሲ ዝገበርዎ ምጽጻይ 
ዓሌት ድማ፡ ብድሕሪት ኣብ ጎድኒ ነቲ 
ጃምላዊ ህልቂት ዝፈጸመ ሓይሊ ብምዃን፡ 
ኩሉ ሓገዛትን ኣጽዋርን ኣብ ርእሲ ምግባር፡ 
ኣብ መጋባእያታት ባይቶ ጸጥታ ውሳኔታት 
ከይሓልፍ ምስ መሻርኽታ ሃገራት ብዙሕ 
ውዲታት ሰሪሓ’ያ። 
ርዋንዳ ካብ 1890 ክሳብ 1916 

ብጀርመን፣ ካብ 1916 ክሳብ 1962 
ብቤልጂዩም’ያ ተገዚኣ። ናይ ቤልጅዩም 
መግዛእቲ ኣብ ርዋንዳ ዝሰረቶ ፍልልያት 
ኣብ መንጎ ቀቢላታት ድማ ከቢድ’ዩ። 
ቤልጂማውያን ንርዋንዳውያን ብቀቢላኦም 
ፈላልዮም’ዮም መለለዪ ወረቐት ዝህብዎም 
ነይሮም። ንቱትሲ ብምሓዝ ኣንጻር ሁቱ 
እናናቘቱ’ዮም ዕድመኦም ኣናዊሖም። 
ውጽኢት እከይ ስርሖም ድማ፡ ደቂ ሓደ 
ሃገር ተፋሊሶም። 
ርዋንዳ ኣብ ትሕቲ ፕረዚደንት 

ሃብያሪማና ኣብ ዝነበረትሉ፡ ምስ ፈረንሳን 
ቤልጅምን ጥቡቕ ዝምድና መስሪታ 
ነይራ። ይኹን’ምበር፡ ተደጒሉ ዝጸንሐ 
ጽልኢ ኣብ መንጎ ሁቱን ቱቱሲን ፈኸም 
እናበለ’ዩ ጸኒሑ። ኣንጻር ስርዓት ሃብያሪማና 
ዝቃለሱ ዝነበሩ ርዋንዳውያን ድማ 
ስግኣት ስለዝዀንዎም፡ ብመገዲ Radio-
Télévision Libre de Mille Collines 
(RTLM) ኣቢሉ፡ ነቲ ዝጸንሐ ምትፍናን 
ዝያዳ ዘዕምቑ ትሕዝቶታት ክዝርጋሕ 
ጀሚሩ። ሁቱ ኣንጻር ቱትሲ ክለዓሉ 
ብዕላማ ተሰሪሑሉ። ብፍላይ እዛ ሬድዮ፡ 
ነቲ ህልቂት ነዳዲ ዝነስነሰትን ኣሉታዊ ተራ 
ዝተጻወትን’ያ። ከምዝፍለጥ፡ ኣብ ሜድያ 
ዝፍኖ ሓበሬታ ኣብ ሓደ ግዜ ንሚልዮናት 
ክበጽሕ ስለዝኽእል፡ ጥንቁቕ ኣተሓሕዛን 
ልዑል ሓላፍነትን ዝሓትት’ዩ። 
ኣንጻር’ቲ ብሁቱ ዝተዓብለለ ስርዓት 

ሃብያሪማና ዝቃለስ ዝነበረ ‘ሓርበኛዊ 
ግንባር ርዋንዳ’ ሓያሎ ከባቢታት’ታ ሃገር 
ምስ ተቖጻጸረ’ውን እንተዀነ፡ ናብ መኣዲ 
ሰላም ክመጽኡ ዝግበር ዝነበረ ጻዕርታት 
ከምዝፈሽል’ዩ ተጌሩ። ገለ ካብ’ቲ ዝቐርብ 
ዝነበረ ምኽንያት ድማ፡ “ርዋንዳ ናጽነታ 
ካብ እትረክብ ኣብ መሪሕነት ዝጸንሐ 
ሁቱ’ዩ። ቱትሲ ኣብ ስልጣን እንተመጺኦም 
ድማ፡ ሁቱ ናብ ባራዩ ክቕየሩ’ዮም” ዝብል 
ወረታት ክንዛሕ ጀሚሩ። ብፍላይ ኣዝዩ 
ሕማቕ ኣተሓሳስባ ዝነበሮም ኣባላት ኣኹዙ 
ዝበሃል ካብ እንዳታት ሁቱ፡ “ክንቀትል ወይ 
ክንቅተል ኣሎና” ብምባል’ዮም፡ ነቲ ኩነታት 
ከሳውሩ ተራእዮም። “ሁቱን ቱትሲን 
ኣሕዋት ኮይኖም ኣይፈልጡን’ዮም፣ 
ጸላእቲ’ዮም። ሓደ ካብ ክልቲኦም ግድን 
ክጠፍእ ኣለዎ” ወዘተ እናበሉ ጎስጓስ 
ጀሚሮም። 
ብፍላይ “10 ትእዛዛት ሁቱ” ኢሎም ኣብ 

ጋዜጣ ኣብ ዘውጽእዎ ጽሑፍ፡ “ወዲ ሁቱ 
ንጓል ቱትሲ እንተተምርዕዩ ክድዓት’ዩ፣ 
ምስ ቱትሲ ንግዳዊ ምትእስሳር ከይግበር፣ 
ዓበይቲን ወሰንትን ስልጣናት ንደቂ ሁቱ 
ክወሃብ ኣለዎ፣ ኣብ ትምህርቲ’ውን 
ብተመሳሳሊ ዝበዝሐ ቁጽሪ ሁቱ ክኾኑ 
ኣለዎም፣ ሰራዊት ርዋንዳ ብምሉኡ 
ካብ ሁቱ ክኸውን ኣለዎ፣ ዝኾነ ኣባል 
ሰራዊት ካብ ቱትሲ ክምርዖ የብሉን፣” 
ወዘተ ዝትሕዝቶኡ ኣናቛቲ ፕሮፓጋንዳ 
ተነዚሑ። ክልቲኦም ቀቢላታት ድማ፡ 
ብዓይኒ ጥርጣረን ዘይምትእምማንን 
ክጠማመቱ ጀመሩ።
ፈረንሳ ኣብ እዋን ስርዓት ሃብያሪማና ኣብ 

ርዋንዳ ዝነበራ ጽልዋ ልዑል’ዩ ነይሩ። ነታ 
ሃገር ብኢደ-ዙር’ያ ተመሓድራ ነይራ። 
ርዋንዳ ነዳዲ፡ ማዕድን፡ ወደብ. . . ወዘተ 
የብላን። ፈረንሳ ግና፡ ከም ዓውደ ውግእ’ያ 

ትጥምታ ነይራ። ዕጡቓት ኣንጻር መንግስቲ 
እንተተዓዊቶም፡ ከም ንህላወ ፈረንሳ ኣብ 
ኣፍሪቃ ዝትንክፍ ትጥምቶ ምንባራ’ዩ 
ዝጥቀስ። ስለ’ዚ፡ ነቲ ፍልልይ ንምግፋሕን 
ንክልተኦም ወገናት ንምትፍናናን ንነዊሕ 
ዓመታት ክትሰርሓሉ’ያ ጸኒሓ። ከም 
ኣውሓሲት ጸጥታ ክትጥመት ድማ 
ሰሪሓትሉ’ያ። ዝበዝሑ ናይ’ቲ እዋን 
ምሁራት ርዋንዳውያን፡ ኣብ ፈረንሳ 
ዝተማህሩን ንረብሓታት ፈረንሳ ዘገልግሉ 
ዝነበሩን’ዮም። ፕረዚደንት ሃብያሪማና’ውን 
ከምኡ።
እቲ ኣብ መንጎ ሁቱን ቱትሲን 

ዝጸንሐ ግጭት ነዊሕ ሰረት’ኳ እንተለዎ፡ 
ዝያዳ ነዳዲ ዝተወሰኸሉ ግና ኣብ እዋን 
ፕረዚደንት ሃብያሪማና’ዩ። ነዚ ከኣ፡ ፈረንሳ 
ኰነ ኢላ ሰሪሓትላ’ያ። መበገሲ ናይ’ቲ 
ጃምላዊ ህልቂት ብዙሕ’ኳ እንተኾነ፡ ዛጊት 
ብመን ተፈጺሙ ዘይፍለጥ፡ ንፕረዚደንታት 
ርዋንዳን ብሩንዲን ዘሳፈረት ነፋሪት ኣብ 
ሰማያት ኪጋሊ ድሕሪ ምውቃዓ ግና፡ 
እቲ ግጭት ካልእ ኣንፈት’ዩ ሒዙ። 
ኣብ’ቲ ህዝቢ ርዋንዳ ናይ ፍርቂ ፍጻመ 
ዋንጫ ኣፍሪቃ ዝዕዘቡሉ ዝነበረ እዋን፡ 
በታ RTLM ዝተባህለት ጽልኢ እትነዝሕ 
ሬድዮ፡ “ንመራሒና ቱትሲ ቀቲሎሞ” 
ብምባል፡ ሁቱ ኣንጻር ቱትሲ ሴፎምን 
ጉራዴኦምን ክመዙ ጸዊዓ። 
ብዘለዎም ዕጥቂ፡ ብፋስን ጎዞሞን ኣብ 

ጎድኖም ንዘሎ ተወላዲ ቱትሲ ክጒይሑ 
ብግሁድ ጎስጒሳ። እቲ ዛጊት መዳርግቲ 
ዘይብሉ ጃምላዊ ህልቂት ርዋንዳ ድማ 
ተጀሚሩ። ክትርእዮ ዘስካሕክሕ ኣቐታትላ 
ድማ፡ ኣብ ዘመናዊት ዓለም ተፈጺሙ። 
እቲ ዘገርም፡ “ሰብኣዊ መሰላት ነኽብርን 
ንቃለስን” ካብ ዝብላን ዝምጉታን ሃገራት 
ዝመጽአ ግብረ መልሲ ኣብ ርእሲ 
ዘይምንባሩ፣ ኣብ ቅድሚ ዓይኒ ዓቃብ 
ሰላም ሕቡራት ሃገራት ከምዚ ክፍጸም፡ 
ንተልኾታቱ ኣብ ምልክት ሕቶ ዘእተወ’ዩ 
ነይሩ።
ርዋንዳ ብኩሉ መኣዝና፡ ብፍላይ ድማ ኣብ 

ከተማ ኪጋሊን ገጠራትን፡ ሰባት ክጉይሑን 
ስድራቤታት ብተመልከተልይ ክጠፍኣን 
ዓለም ተዓዚባ። ነዚ ኩሉ ዝገበሩ ዕጡቓት 
ሁቱ ድማ፡ ነቲ ጃምላዊ ህልቂት ፈጺሞም 
ናብ ዛየር (ደሞክራሲያዊት ሪፓብሊክ 
ኮንጎ) ከምዝኣትዉ ተጌሩ። ብዛዕባ’ቲ ፍጻመ 
ጸብጻብ ከመሓላልፉ ዝኣተዉ ጋዜጠኛታት 
ምዕራብ’ውን፡ ዝልእኽዎ ዝነበሩ ዘስካሕክሕ 
ናይ ዓይኒ ምስክርነት፡ በቶም ዝለኣኽዎም 
ሓለፍትን ኣርታዕትን ተደፊኑ’ዩ። “ቀቢላዊ 
ግጭት እምበር፡ ብመንግስቲ ዝድገፍ 
ምጽጻይ ዓሌት ኣይኮነን” ዝብል መልሲ 
እናተዋህቦም፡ ህዝቢ ሓቀኛ ስእሊ ናይ’ቲ 
ህልቂት ከይፈልጥ ብዙሕ ተሰሪሑሉ’ዩ። 
ኣብ’ቲ ጃምላዊ ህልቂት ዕጡቓት ሁቱ 
ዝተጠቕሙሉ ኣጽዋር ድማ፡ ስርሓት 
ፈረንሳ ምንባሩ’ዩ ዝግለጽ።
ኣብ 1994 ኣብ ርዋንዳ ዝተፈጸመ 

ህልቂት፡ ዛጊት መዳርግቲ ኣልቦ’ዩ። ጐረቤት 
ንጐረቤቱ፡ ሓካይም ንሕሙማቶም፡ ሰብኡት 
ንኣንስቶም፡ መምህራን ድማ ንተመሃሮኦም 
ዝቐተሉሉ’ዩ ነይሩ። “ዲን ሃገራዊ ዩኒቨርሲቲ 
ርዋንዳ ሓሙሽተ ፕሮፈሰራት ቀቲሉ” 
እንክትሰምዕ፡ ግናይ ሓድጊ መግዛእቲ ኣብ 
ኣፍሪቃ፡ ዛጊት ኣሰሩ ዘይምጥፍኡን ንዕኡ 
ዘሳስዩ ዓበይቲ መንግስታት ምህላዎምን 
ይስወጠካ። 
ህዝቢ ኣፍሪቃ፡ ንሓድሕዱ ተፋቒሩን 

ተሓላልዩን ካብ ግዳም ዝመጽእ እከይ 
ውዲታት ብኣግኡ ምስ ዝነቕሓሉን 
ኣብ ውሽጣዊ ጉዳያቱ ዋና ባዕሉ ምስ 
ዝኸውን፡ መጻኢኡ ብሩህ ከምዝኸውን 
ኣየጠራርጥርን። ናይ ርዋንዳ ጃምላዊ 
ህልቂት እምበኣር - ዓቢ ትምህርቲ 
ክኸውን ይግባእ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

7 ሚያዝያ 2024 - ገጽ 6መበል 33 ዓመት ቁ.189

VACANCY ANNOUNCEMENT

Bisha Mining Share Company is inviting interested applicants 
for the following position for Bisha site project.
 
Position: Safety Officer
Department: Safety and Occupational Health
Section: Safety and Occupational Health
Number required:  Two (02)
Primary Purpose

	 Control “Safety & Health” in order to ensure employees, equip-
ment and facility risks are minimized.

TASK DESCRIPTION EXPANDED TO CORE PERFORMANCE 
AREAS
Planning 
•	 Ensure policies and procedures are in place.

•	 Ensure mine is compliant with legislative and regulatory require-
ments.

•	 Assist with the “Safety & Health” Management System.

Implementing Safety & Health
•	 Respond to and investigate accidents and emergencies
•	 Liaise with on-site contractors to ensure compliance with safety 

regulations.
•	 Coach and advice employees regarding Safety & Health.
•	 Identify unsafe acts, conditions, hazards and investigate root causes 

as well as identifying corrective action. Inspect the workplace for 
potential hazards.

•	 Enforce on-site safety, health, and emergency compliance to pro-
grams to minimise/prevent incidents and investigate incidents/ac-
cidents.

•	 Conduct planned inspections/audits and Co-ordinate monthly Safe-
ty & Health meetings.

Reporting
•	 Complete daily, weekly, and monthly reports and report any inci-

dents/accidents and risk assessments.
UNIQUE REQUIREMENTS / OTHER INFORMATION

•	 Candidate must be Medically and Physical fit.
Qualification

•	 Certificate: Occupational Health & Safety, emergency response
•	 Grade 12

Knowledge & Experience
•	 2-3 years previous experience in Health & Safety & Emergency 

Response

Technical Skills
•	 Computer Literacy (MS Office – Intermediate, Excel)
•	 Supervisory and Analytical skills
•	 Attention to detail
•	 Problem solving skills and reniued  drivers’ licence
•	 Plan, organize & execution skills

Behavioral skills
•	 Communication (English and local language)
•	 Assertiveness and High level of accuracy
•	 Flexible and Organising skills
•	 Integrity, Discretion & Self-Discipline
•	 Ability to work towards strict deadlines

Position: Accounts Payable Officer
 Department: FITS/Finance 
 Number required: One (01) 

  
Primary Purpose

•	 Receive, check, and process invoices and prepare and follow up 
payments to suppliers, preparing vendor account reconciliations 
and managing cash flow requirements, including communicating 
and providing feedback with suppliers for queries.  
Essential Functions

•	 Creating, maintaining, and updating vendor registration.
•	 Processing Invoices and preparing payment to vendor.
•	 Preparing daily, weekly, monthly vendor balance for review.
•	 Preparing vendor account and bank reconciliations.
•	 Indexing, archiving, and retrieving all supplier related documents.

Main function 
•	 Creating, maintaining and updating vendor registration.
•	 Processing invoices.
•	 Reconcilations.
•	 Reporting.
•	 Administration.

Qualifications:
•	 Certificate in commercial school or
•	 Certificate in accounting
•	 Diploma in accounting will be an advantage 

Knowledge and Experience:
•	 3-5 Years general knowledge in accounting and 3 years 

Accounting related software is an advantage.
Technical Skills Behavioural Skills

Computer Literacy (MS 
Office – Intermediate, Excel 
– Advanced)

Interpersonal Skill

Attention to detail and 
accounting knowledge

Communication (English and local 
language)

Compliance to accounting 
standards

Ability to meet deadlines

Numeracy skills and 
reporting skills

Candidate must be 
physically and medically fit

Accuracy, Confidentiality

General Information and other requirements:
	 Salary:                               As per Company salary scale.
	 Type of Contract:             Indefinite
	 Place of work:   Bisha

Additional requirements for Nationals: 
	 Having fulfilled his/her National Service obligation and provide 

evidence of release paper from the Ministry of Defense. 
	 Present clearance paper from current/last employer.
	 Testimonial documents to be attached (CV, work experience 

credentials, a copy of your National Identity Card etc.).
	 Only shortlisted applicants will be considered as potential 

candidates for an interview.
	 Application documents will not be returned to sender.
	 All applications should be sent through the post office.
	 Deadline for application: 10 days from the day of publication in the 

Newspaper.

	 Address:  Please mail your applications to.
                     Bisha Mining Share Company, 
                     P. O. Box 4276 
                     Asmara, Eritrea

	 Note to Eritrean applicants:  
                  Please send a copy of your application to

                   1.Aliens Employment permits Affairs,
                  P. O. Box 7940 
                 Asmara, Eritrea.

                    2.Mineral Resources Management 
            P. O. Box 272

                        Asmara, Eritrea

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
“ኵዕሶን ሰብን ክሓልፉ የብሎምን ዝብል መርገጺ ነይሩኒ”“ኵዕሶን ሰብን ክሓልፉ የብሎምን ዝብል መርገጺ ነይሩኒ”

ገዲም ተጻዋታይ ኵዕሶ እግሪ ልኡል በርሀገዲም ተጻዋታይ ኵዕሶ እግሪ ልኡል በርሀ

ልኡል ምስ ሃገራዊት ጋንታ ኣብ ኬንያ 1994ልኡል ምስ ሃገራዊት ጋንታ ኣብ ኬንያ 1994

ልኡል ምስ ምድላው መግቢ ኣብ 1997ልኡል ምስ ምድላው መግቢ ኣብ 1997

ልኡል ምስ ኤልፓ ኣብ 1990ልኡል ምስ ኤልፓ ኣብ 1990

ልኡል ኣብ ሱዳን ምስ ዝተዓወተት ሃገራዊት ጋንታ ልኡል ኣብ ሱዳን ምስ ዝተዓወተት ሃገራዊት ጋንታ 1992

ልኡል በርሀ(ወደሞይ) ኣብ የማናይን 
ጸጋማይን መስመር ምክልኻል፡ ኣብ ማእከልን 
ምጥቃዕን ብብቕዓት ክስለፍ ዝኽእል 
ጉልቡት ተጻዋታይ’ዩ ነይሩ። ብኽልቲኡ 
እግሩ ስለዝጻወት ድማ ሓደ ካብቲ ተመራጺ 
ዝገብሮ’ዩ ኔሩ። ንሱ ከም ተጻዋታይ ካብ 
80’ታት ክሳብ’ታ ጫማኡ ዝሰቐለላ 2003 
ምስ ጋንታታት ምድላው መግብን ኤልፓን 
ዕዉት ናይ ጸወታ ግዜ ዘሕለፈ ኮይኑ፡ 
ቅድምን ድሕርን ናጽነት፡ ኣብ ሃገራውያን 
ጋንታታት ኢትዮጵያን ኤርትራን ካብቶም 
ብቐጻሊ ዝምረጹ ዝነብሩ ተጻወትቲ ምንባሩ’ዩ 
ዝዝንተወሉ።

ልኡል ኣብ መስመር ምክልኻል ኵዕሶ 
ብሓይሊ ኣብ ምምንጣል፡ ናብ መስመር 
መጥቃዕቲ ከይድካ ሸቶ ምምዝጋብ ጽቡቕ 
ክእለት’ዩ ነይርዎ። ነዚ ንኽገብር ድማ እቲ 
ብቑዕ ኣካላዊ ብቕዓቱን ድልዱል ተኽለ 
ሰብነቱን ከም ዝሓገዞ ይንገር።
ልኡል፡ ካብ ሃገረ ስዑዲ ዓረብ ስድራኡን 

ዓዱን ንምርኣይ ናብ ኣስመራ ኣብ ዝመጸሉ’የ 
ረኺበዮ። ድሕሪ ሰላምታ ድሕረ ባይታኡ፡ 
ተዘክሮታቱን ጦብላሕታኡን ናይቲ ዝነጥፈሉ 
ዝነበረ ዓውዲ ኵዕሶ እግሪ  ንኸዕልለኒ  ምስ 
ሓተትክዎ ፍቓደኛ ኮይኑ። እቲ ዕላል 
ብተዘክሮ ንድሕሪት ዝመልስ’ዩ።  
ኣብ ሰምበል (ካምቦ ፖሊስ) ብኵዕሶ ጨርቂ 

እናተጻወተ’ዩ ዓብዩ። ብድሕሪኡ ኣብ ኣስመራ 
ናይ ቀበሌ ተባሂሉ ዝፍለጥ ኣብ ዝነበረ ናይ 
ምምሕዳራት ውድድራት፡ ምስ ከፍተኛ 4 
ዋንጫ ክዓትር በቕዐ።
እቲ እዋን ኣብ ስታድዮም ኣስመራ ሓያልን 

መሳጥን ጸወታታት ኵዕሶ እግሪ ዝካየደሉ 
ዝነበረ እዋን’ዩ። ኣብ 1986 ኣብ’ቲ ናይ 
ምምሕዳራት ጸወታ ብጸወታኡን ብቕዓቱን 
ዝተሳሕበ ናይ ምግብ ድርጅት ኣሰልጣኒ 
ዝነበረ ዳዊት ( ኣቤጋ) ምስ ተወልደ ዝበሃል 
ሓላፊ ቴክኒክ ብምርድዳእ፡ ናብ’ታ ጋንታ ከም 
ዝጽንበር ገበረ። ምስ’ታ ጋንታ ክወሃሃድን 
ብሉጽ ብቕዓት ከንጸባርቕን ከኣ ግዜ 
ኣይወሰደን።
ኣብ 1987 ብቕዓቱ ብደቂቕ ዝዕዘቦ ዝነበረ 

ኣካያዲ ስራሕ ክለብ ኤልፓ ዝነበረ ነፍስሄር 
ቀለታ ኣስፋሃ፡ ንዕኡን ምስ ሻርካምፓኒ ኣብ 
ምጽዋት ንዝነበረ  ሃብታሙ ገብረእግዚኣብሄርን 
ኣብ ሲነማ ኢምፔሮ ሻሂ ንኸስትዮም 
ብምዕዳም፡ ምስ ኤልፓ ከፈርምዎም ድሌት 
ከምዘለዎምን ዝደለይዎ ክማላኣሎም ምዃኑን 
ሓበሮም። ምስ ኤልፓ ትኣክል ስሙያት 
ተጻወትን ብዙሓት ደገፍትን ዝነበራ ጋንታ 
ክጻወቱ ድሌትን ባህግን ስለዝነበሮም ድማ 
ብዘይምውልዋል ነቲ ጠለብ ተቐበልዎ።
ልኡል ኣብ’ቲ እዋን ከም ተፈራ 

ገብረክርስቶስ፡ ተስፋንኪኤል ዳኘው፡ መሓሪ 
ፍስሃየ፡ የውሃንስ( ሻገ) በረኸት ዘሚኪኤል፡ 
ሚኪኤል የውሃንስ (ኣሴ)፡ ሰለሙን የውሃንስን 
ቴድሮስ ተኽሊትን ዝኣመሰሉ  ብሉጻት 
ተጻወትቲ ሒዛ ምስ ዝነበረት ክለብ ኤልፓ 
ሓቢሩ ልምምድ ከካይድ ምስ ጀመረ 
ዝያዳ ፍናን ተሰምዖ። ሽዑ ከም ኣሰልጠንቲ 

ኮይኖም ዝተቐበልዎ ገብረጻድቕን ኣብርሃን 
ገብረትንሳኤን ብቕዓቱ ርእዮም ነቶም 
ቅድሚኡ ዝነበሩ ሓያላት ተኸላለልቲ ክትክእ 
ዝኽእል ተጻዋታይ ምዃኑ ነገርዎ። 
“ሽዑ ዝጸንሑኒ ተጻወትቲ ኤልፓ 

መምሃራንን ወለድን’ዮም። ጥበብ ኵዕሶ 
እግሪን ድስፕሊንን ዝምህሩ’ዮም፡፡ ማዕረ’ዞም 
ብሉጻት ተጻወትቲ ዝዳረግ ብቕዓት ከመይ 
ገይረ  ከንጸባርቕ’የ ኢለ ይስከፍ ነይረ። ምስ 

ዝነበረኒ ድሌትን ስምዒትን ግና ቀልጢፈ 
ክወሃሃድ ክኢለ” ይብል ልኡል ንድሕሪት 
ክምለስ ከሎ።
ልኡል ኣብ መስመር ምክልኻል ንዝነበሮ 

ኣገባብ ኣጸዋውታ ክጠቅስ ከሎ “እቲ ዝገርም፡  
መብዛሕትና ሰምበል ዝዓበና ተጻወትቲ ከም 
ተኸላልኸልቲ ኮይና ኢና ንስለፍ ነይርና፡፡ ከም 
ኣብነት ብርሃነ ( ካርካሳ)፡ ሳልሕ ዓሊ፡ ዳንኤል 
ግደ ዝኣመሰሉ ክጥቀሱ ይኽእሉ። እዚ ኸኣ 
ኣብ ሰምበል ኣብ ሞንጎ ካምፖን እንዳጥሮታን 
እናተባህለ ዝካየድ ዝነበረ ውድድራት 
ሓያል ምትህልላኽ ዝመልኦ ውድድራት 
ነካይድ ስለ ዝነበርና ኢና። ንኸም  በዓል 
ተፈራ ገብረክርስቶስ ዝኣኽሉ  ቅልጡፋት 
ኣጥቃዕቲ ከይተጓነጽካ ኵዕሶ ክትምንጥሎም 
ዝከኣል ኣይነበረን። እቲ ሓርፋፍ ቅዲ ናይ 
ኣጸዋውታ ኸኣ ብእኡ ኣቢሉ ተሰቢሉና ምሳና 
እናዘውተርናዮ ከይድና ” ብምባል ይዛረብ። 
ኤልፓ ምስ በዓል ዋልያ፡ ቺፖሊኒ፡ ኣስመራ 

ቢራ፡ፖሊስን ኣዱሊስን እትገብሮ ዝነበረት 
ውድድር ተዘካርን መሳጥን’ዩ ነይሩ። 
ኤልፓ ኣብ’ቲ እዋን ደገፍቲ ናይታ ንጦር 
ሰራዊት ኢትዮጵያ እትውክል ዝነበረት ዋልያ 
“ሻዕብያ” ብምባል’ዮም ዝጽውዕዋ ነይሮም።
ተጻወትቲ ጋንታ ኤሌክትሪክ (ኤልፓ)  ምስ 

ዋልያ  ግጥም ኣብ ዝህልዎም፡ ኵዕሶ ረጊጾምን 
ብኒሕን ይጻወቱ ስለዝነበሩ ዝበዝሕ እዋናት 
ስዒሮማ ይወጽኡ ምንባሮም  ልኡል የዘንቱ።
ኣብ 1987’ዩ። ስታድዮም ኣስመራ ዝርኣየቶ 

ፍጻመ ኣብ ልቢ ኣፍቀርቲ ኵዕሶ እግሪ 
ዝርሳዕ ኣይኮነን። ኤልፓ  ንዋልያ ስዒሮም 

ካብ ሻምፕዮን ኣሰናኸልዋ፡፡ በዚ ዝተቖጥዑ 
ደገፍታ ድማ ብድሕሪኡ ኤልፓ ምስ 
ቺፖሊኒ ግጥም ኣብ ዘካየድሉ እዋን ኣብ 
መበል 15 ደቓይቕ ናይቲ ግጥም ብዳርባ 
እምኒ ኣብ ማእከል ሜዳ ንዝነበሩ ተጻወትቲ 
ስለዝተሰሃልዎም ዕግርግር ተፈጥረ። ጸወታ 
ክቋረጽ ምስ ተወሰነ’ውን እቶም ወተሃደራት 
ናብ መቐየሪ ክፍሊ ብምኻድ ኣብ ልዕሊ 
ተጻወትቲ ኤልፓ ምጉብዕባዕን ታህዲድን 
ገበሩ። 
ከም በዓል ልኡል በርሀ፡ መሓሪ ፍስሃየን፡ 

በረኸት ዘሚካኤልን ካልኦትን ዝኣመሰሉ 
ተጻወትቲ ብኣባላት ፖሊስ ተዓጂቦም ሓዝሓዝ 
ኣብ ዝርከብ መዕረፊ ጋንታ ፖሊስ ንገለ 
መዓልታት ተዓቖቡ።  ብድሕሪኡ ከኣ ምስ 
ተጻወትን ኣካየድትን ዋልያ ዕርቂ ከም 
ዝፈጸሙ ልኡል ካብ ዝዝክሮ ፍጻመ እዩ። 
ልኡል በርሀ፡ ኣሰልጠንቱ ዝሃብዎ ጥራይ 

ዘይኮነ፡ ነብሱ ንምምዕባል ኣብ ሕሩስ ቦታታት 
ሰምበል ብቐጻሊ እናጎየየ ሰብነቱ ይሃንጽ ነበረ። 
እዚ ተጻዋታይ ብሓርፋፍ ኣጸዋውታኡ 
ጥራይ ኣይኮነን ዝልለለ ነይሩ። ካብ ድሕሪት 
ንቕድሚት እናሓለፈ’ውን ኣብ ውድድራት 
ሻምፕዮን ክሳብ 8 ሸቶታት ዘመዝገበሉ እዋን 
ከም ዝነበረ’ዩ ዝሕብር። 
ኣብ ምኽልኻል ኣብ ዝስለፈሉ ዋላ’ውን 

ኵዕሶ እንተሓለፈቶ፡ ሰብ ክሓልፍ የብሉን 
ዝብል መርገጺ’ዩ ነይርዎ። ኣብ ሜዳ’ውን 
ይትግብሮ ነበረ። በዚ’ዩ ኸኣ እቲ “ከም መጋዝ 
ዝቋረጽ ተጻዋታይ” ተባሂሉ ዝጽዋዕ ዝነበረ።
ወዶሞይ፡ ምስ ኤልፓ ንኣስታት 10 

ዓመታት ምስ ተጻወተ፡ ብገለ ናይ ቴክኒክ 
ጉዳያት ብዘይምስምማዑ ናብታ ፈለማ ከም 
ተጻዋታይ ኮይኑ ዝፈረመላ ጋንታ ምድላው 
መግቢ ክምለስ ወሰነ። ሽዑ ከም በዓል ሻገ 
ዝኣመሰሉ ተጻወትቲ ከም ዘይተዋሕጠሎም’ዩ 
ዝገልጽ። 
ምስ ሃብታሙ ኮይኑ ናብ ምድላው መግቢ  

ምስ ተጸንበረ እታ ጋንታ ርኡይ ምምሕያሽ 
ክትገብር ጀመረት፡፡ ሽምፕዮን ኮይና’ውን  
ንኣህጉራዊ ውድድራት ኣብ ዝተፈላለየ 
ሃገራት ውድድራት ከተካይድ በቐዐት።
ኣንጻር ክልተ ዕድላት ሒዛ ዝኣተወት 

ኣዱሊስ ዝገበርዎ ናይ ሻምፕዮን ግጥም፡ 
2-1 ዝሰዓርሉ’ሞ 1ይቲ ሸቶ ባዕሉ ዘመዝገባ 
ምስ ምዃን ብሓጎስ ዝዝክሮ ፍጻመ እዩ። 
ብድሕሪኡ ናብ ዛንዚባር፡ ኬንያን ኡጋንዳን 
ብምጋሽ  ብሉጽ ብቕዓትን ውጽኢትን ከም 
ዘመዝገቡ ይሕብር።
ገዲም ተጻዋታይ ጋንታ ፖሊስ ኣብርሃም 

ኣስመላሽ ( ላፋ) ብዛዕባ ልኡል ክገልጽ ከሎ 
“ብኽእለት ኣጸዋውታ ኵዕሶ ንፉዕ’ዩ ነይሩ። 
ብየማናይን ጸጋማይን ሸነኻት ሜዳ ብብቕዓት 
ዝጻወት፡ ኣካላዊ ቈመናኡ ካብ ብንእሽትኡ 
ተሃኒጹ ዝዓበየ’ዩ። ልዕሊ ኩሉ ሕቁኡ ይኹን 
ጅማቱ ተታሒዘ፡ እግረይ ተሃሪመ ኢሉ ካብ 
ምጽዋት ዘየዕርፍ፡ ጥንቁቕ፡ ብሓያል ስምዒትን 

ኒሕን  ዝጻወት፡ ካብ ኩሉ ናይ ዘይተሳዓርነት 
መንፈስ ዝነበሮ፡ እታ ዝተሰለፈላ ጋንታ 
ከይትስዓር ዘለዎ ምሉእ ዓቕሚን ክእለትን 
ዘወፍን ብጉልበቱ ዘርእዮ ዝነበረ ቃልሲን 
ዝንኣድ’ዩ” ብምባል ይገልጾ።

ልኡል ምስ ሃገራዊት ጋንታ፦ልኡል ምስ ሃገራዊት ጋንታ፦
ካብ ቅድምን ድሕርን ናጽነት ንሕርይቲ 

ጋንታ ኵዕሶ እግሪ ኤርትራ ካብ ምውካል ዓዲ 
ኣይውዓለን። ንኣብነት ድሕሪ ናጽነት ቦኽሪ 
ሕርይቲ ጋንታ ኵዕሶ እግሪ ኤርትራ፡ ኣብ 
መወዳእታ 1992 ናብ ሱዳን ክትገይሽ ከላ 
ኣባላ ነይሩ።
ኣብቲ ከም በዓል ግብጺ፡ ኢራቕ፡ የመንን 

ሱዳንን ዝኣመሰላ 6 ሃገራውያን ጋንታታት 
ዝተሳተፍኦ ውድድራት፡ ዋንጫ ዓቲሮም ናብ 
ሃገሮም ክምለሱ ከለው፡ ብዓሰርተታት ኣሽሓት 

ዝቑጸር ህዝቢ ከተማ ኣስመራ ካብ መዕርፎ 
ነፈርቲ- ኣትሒዙ ክሳብ ማእከል ከተማ 
ዝገብረሎም ኣቀባብላን፡ ክቡር ፕረዚደንት 
ኢሰይያስ ኣፈወርቂ ዝሃቦም ናይ ምትብባዕ 
ሞራልን ካብ ኣእምሩኡ ፍጹም ዘይሃስስ’ዩ።
ልኡል እታ ሽዑ ዝነበረት ሃገራዊት ጋንታ 

ብብሉጻት ተጻወትቲ ዝተተኽተኸት፡ ነቶም 11 
ተጻወትቲ ብብቕዓት ክትክኡ ዝኽእሉ ካልኦት 
11 ብሉጻት ተጻወትቲ ዝነበርዋ ተዘካሪት 
ጋንታ ከም ዝነበረት፡ ክሳብ ኣሰልጠንቲ ተኪኤ 
ኣብርሃን ገዛኢ ተስፋጋብርን ንመን ኣሰሊፎም 
ንመን ተቐያሪ የጽንሑ ዝሽገርሉ እዋናት 
ምንባሩ ከይጠቐሰ ኣይሓለፈን።
ኣብ 1994፡ ኣባል ናይታ 18 ተጻወትቲ 

ዘካተተት ሃገራዊት ጋንታ ኵዕሶ እግሪ 
ኤርትራ ኮይኑ  ናብ ኬንያ ብምጋሽ  ኣብ 
ግጥም ማእከላይን ምብራቕን ኣፍሪቃ ጽቡቕ 
ብቕዓት ከም ዘንጸባረቑ ዝገልጽ ልኡል፡  ኣብ 
መወዳእታ ብታንዛንያ ተሳዒሮም 3ይ ደረጃ 
ከምዝሓዙን ይድነቃቸው ሽማንጉስ ብሉጽ 
ተጻዋታይ ከም ዝተረቑሐን የዘንቱ።
ኣብ 2003፡ ካብ ተጻዋታይ ናብ ምስልጣን 

ብምስግጋር ከም ተሓጋጋዚ ኣሰልጣኒ ነፍስሄር 
ናጽነት ያሬድ ብምዃን ምስ ደንደን ፈለመ። 
ካብ ኣሰልጣኒ ናጽነት ጽቡቕ ተመክሮ 
ብምቕሳም ከኣ ኣብ 2006/2007 ንጋንታ 
ሓይሊ ኣየር ቀዳማይ ኣሰልጣኒኣ ኮይኑ 
ተመዘዘ።

ኣብቲ እዋን፡ ሓይሊ ኣየር ንፉዓት ተጻወቲ’ኳ 
እንተነበርዋ፡ ደረጅኣ ኣንቆልቒሉ ስለ ዝጸንሐ 
ፈለማ ናብ 2ይ ዲቪዥን ከይትምለስ’ዩ 
ጽዒሩ። ይኹን’ምበር ካብ ትጽቢት ብዙሓት 

ወጻኢ 7ይ ደረጃ ኮይና ውድድራ ዛዘመት። 
ኣብ ካልኣይ ዓመቱ እታ ጋንታ ብዘርኣየቶ 

ብሉጽ ጸወታን ውህደትን ብልጽቲ ጋንታ 
ክትበሃል ከላ፡ ንሱ ከኣ ኮኾብ ኣሰልጣኒ ኮይኑ 
ብምሽላም ደመቐ። ልኡል ኣብ 2010’ዩ ካብ 
ምስልጣን ጠቕሊሉ ተፋንዩ። ኣብ’ዚ እዋን’ዚ 
ድማ ኣብ ሃገረ ጅዳ  እናስርሐ ህይወቱ ኣብ 
ምምራሕ ይርከብ ኣሎ።
ካብ ኣስልጠንቲ፡ ቅድሚ ናጽነት ንነዊሕ 

ዓመታት ዘሰልጠኖ ሃይለ ዱባ “መምህረይን 
ወላድየይን ነይሩ” ብምባል ይገልጾ። ንከም 
በዓል ተኪኤ ኣብርሃ፡ ክብሮም ተወልደመድህን፡ 
ገዛኢ ተስፋጋብር፡ ሓጎስ ደስታን ብርሃነ ረዘነን 
ኣብ ልዕሊ ተጻወትቲ ዘስርጽዎ ዝነበሩ ብቕዓት 
ከኣ ልዑል ምንባሩ ይዛረብ። 
ልኡል ከም በዓል ነፍስሄር የውሃንስ 

ዘሚካኤል፡ ይድነቃቸው፡ 
ሚኪኤል ሃብተ( ፓቸ)፡  ነፍስሄር 
ኤፍሬም ወዲ ኣልጫን 
ቴድሮስ ዓለምጾን ብቕልጡፍ 
ኣጥቂዕካ ሸቶ ኣብ ምምዝጋብ 
ዝነበሮም ክእለት መዳርግቲ ከም 
ዘይነበሮ’ዩ ዝሕብር። ንዕኦም 
ዝዳረጉ ሓያላት ተከላኸልቲ 
ምንባሮም’ውን ኣይሓብአን።
ነፍስሄር በረኸት ዘሚካኤል 

ኵዕሶ ምስ ሓዛ ብቐሊሉ 
ዘይምንጠል ኣብ ርእሲ ምዃኑ፡  
ካብ 3 ክሳብ 4 ተጻወትቲ 
ኣሽኪዑ ክሓልፍ ከሎን ንዝነበሮ 
ኣካላዊ ብቕዓትን ቁመናን 

ብኣድናቖት ይጠቕሶ። ጋንታ ፖሊስ፡  
ተጻወትታ ብዕድመ ተመሳሰልቲ ኮይኖም 
ብታክቲካዊ ክእለት ኵዕሶ ዝበሰሉን ረጊጾም 
ዝጻወቱ ብምንባሮም ካብተን ዝስሕብኦ ዝነበራ 
ጋንታታት ምንባራ’ዩ ዝዝክር። 
ኣብ 1997 ምስ ምድላው መግቢ ሻምፕዮን 

ምባሉ፡ ኣብ 2002 ከኣ ምስ ምርጽቲ ሃገራዊት 
ጋንታ ሓይልታት ምክልኻል ኮይኑ ኣብ ኬንያ 
ኣብ ዝተኻየደ ናይ ኣፍሪቃ ናይ ሰራዊት 
ውድድራት ንዘልዓልዋ ዋንጫ ካብቲ ዘሕጉሶ 
ኣጋጣሚታት’ዩ።
ገዲም ተጻዋታይ ኵዕሶ እግሪ ልኡል በርሀ 

ኣብ መወዳእታ፡ ኵዕሶ እግሪን ቅድድም 
ብሽክለታን ሃገርና ዘይነጽፍ ዒላ ምዃኑን 
ዝያዳ ንኽምዕብል ከኣ ነቶም ተውህቦ 
ዘለዎም ቈልዑ ኣብ ምምሕዳራትን ኣብያተ 
ትምህርትን ኣብ ዝካየዱ ውድድራት ኣለሊኻ 
ንምምዕባሎም ክጸዓር’ዩ ዝላቦ። ልኡል በዓል 
ሓዳርን ኣቦ 4 ቆልዑን እዩ።

መድሃኔ ኤርሚያስመድሃኔ ኤርሚያስ

መደብ ጸወታመደብ ጸወታ
ሎሚሎሚ

ማን.ዩናይትድ ምስ ሊቨርፑል 5፡30 
ምሸትምሸት

ሺፊልድ ምስ ቸልሲ 7፡30 ምሸት
ቶተንሃም ምስ ኖቲንግሃም 8፡00 ምሸት



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሓርነት ቁ. 93-95፡ ጥቓ መገዲ ኣየር ኤርትራ

ጎደና 195፡6 ከባቢ ባሕቲ መስከረም፡ ጎኒ ቤት መግቢ ሊባኖስ
ጎደና ኣዲ ኣበይቶ ቁ.89፡ ትሕቲ ቤ/ት ማርቲ ንሉተር ነበር

120491
110740
08370129

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ኣስመራ
ፋርማሲ ፋሚሊ
ፋርማሲ ሰናይ

7/04/2024

ዳህሳስን ምርምርንዳህሳስን ምርምርን
  ዮርዳኖስ ጸጋይ    ዮርዳኖስ ጸጋይ  

ዳህሳስን ምርምርንዳህሳስን ምርምርን
7 ሚያዝያ 2024 - ገጽ 8መበል 33 ዓመት ቁ.189

abur Printing Services

ኣስናን ምስ ጥዕና ልቢ ምትሕሓዝ ከምዘለዎ ተሓቢሩንጥዕና ልቢ ኣመልኪቱ ኣብ ዝወጸ 
እዋናዊ ጽሑፍ፡ ጥዕና ዘለዎ ኣስናን 
ምውናን ብዘይካ’ቲ ዝህቦ ጽባቐ፡ ምስ ጥዕና 
ልቢ እውን ከምዝተሓሓዝ ተሓቢሩ።
ጥዑይ ኣስናን ክንብል ከለና ኣብ ኣስናን 

ጥራይ ተሓጺሩ ዝተርፍ ዘይኮነስ ዋላ 
ንኩነታት ግርጻን እዩ ዝውክል። ኣብ’ዚ 
መጽናዕቲ ከኣ፡ ዝሓመመ ግርጻን ዝፈጠሮ 
ረኽሲ ነቶም ንኣስናን ኣትሪሮም ሒዞም 
ዝርከቡ ፈኮስቲ ቲሹታትን ኣዕጽምትን 
ብምዕናው፡ ከም ሓደ ካብ ረቛሒታት 
ሕማም ልቢ ኮይኑ ንጥዕና ልቢ ብኣሉታ 
ከምዝጸልዎ ተገሊጹ። ግርጻን ምስ ዝረክስ፡ 

ጎዳእቲ ባክተርያታት ናብ ሰራውር ደም 
ብምእታው ምጽባብን ማዕበስትን ‘ኣርተሪ’ 
ኣስዒቦም ንሕማማት ልቢ ማለት ከም 
ወቕዒ፡ መጥቃዕቲ ልብን ጸገም ኣርተርን 
ከምዘቃልዕ’ዩ ኣብ’ቲ መጽናዕቲ ተጠቒሱ 
ዝርከብ። ኣቐዲሞም ኣብ ዝተኻየዱ ብርክት 
ዝበሉ መጽናዕትታት ከምዝሕብርዎ ከኣ፡ 
ድኹም ጥዕና ኣስናንን ግርጻንን ዘለዎም 
ሰባት፡ ካብ’ቶም ኣስናንኖም ብግቡእ 
ዝከናኸኑ ሰባት ንላዕሊ ንጸገማት ልቢ 
ዝተቓልዑ ምዃኖም ተነጺሩ። 

እዚ ብጸገም ግርጻን ክስዕብ ከምዝኽእል 
ዝሕበር ዘሎ ጸገማት ልቢ፡ ብቐሊሉ ጥዕና 
ኣስናንን ግርጻንን ብምሕላው ክውገድ 
ስለዝከኣል፡ ግቡእ ክንክን ኣስናንን ምክያድ፡ 
ኣብ ዓመት እውን እንተወሓደ ሓንሳእ ናብ 
ሓኪም ስኒ ምኽያድን ንጥዕና ኣስናንን 
ግርጻንን ኣገደስቲ ዝኾኑ መግብታት 
ምምጋብን ኣገዳሲ ምዃኑ ኣብ መወዳእታ 
ተሓቢሩ። 
ኣቐዲሙ ኣብ ዝወጸ መጽናዕታዊ 

ጽሑፍ፡ ግቡእ ክንክን ዘይካየደሉ ኣስናንን 
ሕሙም ግርጻንን ምውናን ንሕማም ረሲዕ 
ከምዘቃልዕ ተገሊጹ ነይሩ።

ተወሳኺ ቋንቋ ምምላኽ ንጥዕና ሓንጎል ጽቡቕ ምዃኑ ተሓቢሩ
ኣብ ሲንጋፖር ኣብ ዝተኻየደ 

መጽናዕቲ፡ ኣብ ንኡስ ዕድመ ተወሳኺ 
ቋንቋ ምምላኽ፡ ነቲ ምስ እርጋን ኣብ 
ሓንጎል ዝስዕብ ኣሉታዊ ለውጢ ክከላኸል 
ከምዝኽእል ተሓቢሩ።
እርጋን ንኣቋውማ ኣካላት፡ ጥዕና 

ኣካላትን ኣእምሮን ዝልውጥ ደረጃ 
ዕድመ እዩ። ኣብ’ዚ ግዜ ከኣ ገለ ክፋል 
ሓንጎል ወዲ-ሰብ እናተጨበጠ፡ እቲ ኣብ 
መንጎ መትንታት ሓንጎል ዝካየድ ዝነበረ 
መልእኽቲ ናይ ምልውዋጥ መስርሕ 

ከኣ እናተዳኸመ ይኸይድ’ሞ፡ ብኡ 
መጠን ከኣ ብቕዓት ኣእምሮ እናጎደለ 
ይመጽእ። ኣብ’ዚ በዞም ሲንጋፖራውያን 
ተመራመርቲ ዝተኻየደ ምውጽናዕቲ 
ከኣ፡ ብዘይካ ቋንቋ ኣደ ተወሳኺ ቋንቋ 
ምምላኽ፡ ኣብ ግዜ እርጋን ጽቡቕ 
ንጥፈታት ሓንጎል ንኽህሉ ዘኽእል 
ረቛሒ ምዃኑ ተገሊጹ። 
ተወሰኽቲ ቋንቋታት ምምላኽ፡ ኣብ 

ሓንጎል ቅልጡፍ ምትዕጽጻፍ፡ ኣድህቦ 
ናይ ምቁጽጻር ዓቕምን ጽቡቕ ናይ 

ምዝካር ብቕዓትን ንኽህሉ ከምዝሕግዝ’ዩ 
ተለልዩ ዘሎ። እዞም ብምልከት ተወሳኺ 
ቋንቋ ዝተረኽቡ ጥቕምታት ከኣ ካብ ነቲ 
ኣብ ግዜ እርጋን ኣብ ሓንጎል ዝኽሰት 
ምንቁልቋል ብቕዓት ብምክልኻል 
ንንጥፈታት ሓንጎል ብእወታ 
ከምዝጸልውዎ፡ እቶም ተመራመርቲ 
ኣረዲኦም። 
ንሳቶም ወሲኾም፡ ኣብ ዝኾነ ደረጃ 

ዕድመ ካልኣይ ቋንቋ ምፍላጥ፡ 
ምስ ምውሳኽ ስፍሓት ናይ’ቲ ምስ 

እኹል ሰዓታት ዘይምድቃስ፡ ጸቕጢ ደም ከስዕብ ይኽእል
ኣብ ኣመሪካ ኣብ ዝተኻየደ ሓዲሽ 

መጽናዕቲ፡ ኣብ መዓልቲ ትሕቲ ሸውዓተ 
ሰዓታት ምድቃስ፡ ምስ ምምዕባል ልዑል 
ጸቕጢ ደም ከምዝተሓሓዝ ተሓቢሩ።
እዚ መጽናዕቲ ኣብ ውሽጢ 23 

ዓመታት ዝተኻየዱ 16 መጽናዕታዊ 
ጽሑፋት ዝተሞርኮሰ እዩ ነይሩ። ኣብ’ዞም 
መጽናዕትታት ዝተሳተፉ ሰባት፡ ኣቐዲሞም 

ጸቕጢ ደም ዘይነበሮም ብምንባሮም፡ ነቲ 
መጽናዕቲ ዝያዳ ተኣማኒ ከምዝገበሮ 
ኣካየድቱ ይገልጹ። ኣብ’ቲ መስርሕ፡ 
ምስ ጸቕጢ ደም ዝተሓሓዙ ረቛሒታት 
- ከም ዕድመ፡ ጾታ፡ ክብደት ኣካላትን 
ወልፍታትን ኣብ ግምት ኣትዮም እዮም። 
እዚ ብዋሕዲ ሰዓታት ድቃስ ምስ ግዜ 
ዝምዕብል ጸቕጢ ደም፡ እቲ ንውሓት 

ሰዓታት ድቃስ እናጎደለ 
ምስ ዝኸይድ እቲ ምስ 
ጸቕጡ ደም ምትሕሓዝ 
ዘለዉ ዝምድና’ውን 
ብኡ መጠን እናተረረ 
ከምዝኸይድ እዩ 
ተነጺሩ ዘሎ። ኣብ ካልእ 
መጽናዕቲ ከኣ፡ ሰዓታት 
ድቃስ ካብ ሸሞንተ 
ሰዓታት ምስ ዝነውሕ 
ንጥዕና ልቢ ጽቡቕ 

ከምዘይኮነ እዩ ክሕበር ጸኒሑ። 
ኣብ መዓልቲ፡ ብዘይ ምቁራጽ ትሕቲ 

ሸውዓተ ሰዓታት ምድቃስ፡ ጸቕጢ ደም 
ከተማዕብል ዘሎ ተኽእሎ ብ7 ሚእታዊት 
ክልዕል ከሎ፡ ትሕቲ ሓሙሽተ ሰዓታት 
ምድቃስ ከኣ ብልዑል ጸቕጢ ደም 
ክትጥቃዕ ዘሎ ዕድላት ብ11 ሚእታዊት 
ከምዘዕብዮ ተነጺሩ። 
ብዘይካ’ዚ ሕማም ሽኮር ዘለዎምን ሽጋራ 

ዘትኽኹን ሰባት፡ ካብ’ቲ ንቡር ሰዓታት 
ድቃስ ንታሕቲ ምስ ዝድቅሱ፡ ካብ ካልእ 
ሰብ ንላዕሊ ጸቕጢ ደም ከማዕብሉ ተኽእሎ 
ከምዘለዎም’ዩ ተገሊጹ። ኣብ ሞንጎ ሰዓታት 
ድቃስን ምልዓል ጸቕጢ ደምን ዝተራእየ 
ዝምድና ብዝያዳ ንደቂ-ኣንስትዮ ከምዝጸሉ 
ድማ ተጠቒሱ ኣሎ። 
ምልዓል ጸቕጢ ደም፡ ንወቕዕን ሕማም 

ልብን ዘቃልዕ ክትቆጻጸሮ ዝከኣል ጸገም 
ናይ ጥዕና እዩ።

“ቡን፡ ደግሲ መንሽሮ መዓንጣ ዘጕድል 
ኰይኑ ረኺብናዮ” ተመራመርቲ

ብሆላንዳውያንን ብሪጣናውያንን 
ተመራመርቲ ኣብ ዝተኻየደ መጽናዕቲ፡ 
መንሽሮ መዓንጣ ሓሚሞም ዝሓወዩ ሰባት፡ 
ኣብ መዓልቲ ካብ ክልተ ክሳብ ኣርባዕተ 
ኩባያ ቡን ምስ ዝሰትዩ፡ እቲ ሕማም 
ክደግሶም ዘሎ ተኽእሎ ኣዝዩ ትሑት 
ምዃኑ ሓቢሮም። 
እዚ መጽናዕቲ ኣብ ሕማም መንሽሮ 

መዓንጣ ዘለዎም ከባቢ 2000 ዝበጽሑ 
ሰባት ዝተኻየደ’ዩ ነይሩ። እቶም ኣብ 
መዓልቲ ክልተ ኩባያ ቡን ዝሰትዩ ዝነበሩ 
ሰባት፡ እዚ ሕማም ከም እንደገና ክምለሶም 
ዘሎ ተኽእሎ ትሑት ኮይኑ ክርከብ ከሎ፡ 
እቶም ኣብ መዓልቲ ልዕሊ ክልተ ኩባያ 
ቡን ዝሰትዩ ዝነበሩ ከኣ፡ ከም ብዝሒ 
ዝሰተይዎ ኩባያ፡ እቲ ሕማም ክምለሶም 
ዘሎ ተኽእሎ እናተሓተ ከምዝኸይድ፡ 
እቶም ተመራመርቲ ገሊጾም። እቶም 
ኣብ መዓልቲ ሓሙሽተ ኩባያ ቡን ዝሰትዩ 
ዝነበሩ ግዳያት ድማ፡ ካብ’ቶም ኣብ መዓልቲ 
ትሕቲ ክልተ ኩባያ ዝሰትዩ ዝነበሩ ወገናት፡ 
ሕማም መንሽሮ መዓንጣ ከም እንደጋና 
ክምለሶም ዘሎ ተኽእሎ ብ32 ሚእታዊት 
ዝተሓተ ኮይኑ ክርከብ ከሎ፡ ብሂወት ናይ 
ምስራር ዕድላቶም’ውን ብኡ መጠን 
ዝለዓለ ከምዝኾነ፡ ኣብ’ቲ መጽናዕታዊ 
ጽሑፍ ተገሊጹ።
እቶም ተመራመርቲ ወሲኾም፡ ሕማም 

መንሽሮ መዓንጣ ዘለዎም ሰባት፡ 
ኣብ መዓልቲ ከም’ዚ ዝተጠቕሰ 
ዓቐን ቡን ምስ ዝሰትዩ፡ ክሞቱ 
ዘለዎም ተኽእሎ ብመጠኑ 
ዝተሓተ ምዃኑ ገሊጾም። 
መንሽሮ መዓንጣ ብብዝሒ 

ዕሹግ መግቢ ብምምጋብ 
ዝመጽእ፡ ብሰፊሑ ድማ 
ኣብ ምዕቡላት ሃገራት ዝርአ 
ሕማም ኮይኑ፡ ኣብ ትሕቲ 

50 ዝዕድመኦም ሰባት ብዝያዳ እናሳዕረ 
ይኸይድ ምህላዉ ይፍለጥ። 
ክኢላታት ጥዕና ብወገኖም፡ እዚ መጽናዕቲ 

ኣብ ምግታእ ደግሲ እዚ ሕማም ተስፋ 
ዝህብ ኣተባባዒ ውጽኢት ተረኺብዎ’ኳ 
እንተሎ፡ ኣብ’ዚ ኣርእስቲ ዝተሞርኮሱ 
ካልኦት ብርክት ዝበሉ መጽናዕትታት 
ብሰፊሕ ደረጃ ተኻይዶም ተመሳሳሊ 
ውጽኢት ከይሃቡ ግን፡ ንዅሎም እዚ 
ሕማም ዘለዎም ሰባት ቡን ስተዩ ምባል 
ውሕስነት ዝህብ ከምዘይኮነ ገሊጾም ኣለዉ። 
ኣቐዲሞም ኣብ ዝተኻየዱ መጽናዕትታት 

ከምዝገልጽዎ፡ ቡን ተኽእሎታት መንሽሮ 
ጸላም ከብዲ፡ መንሽሮ ማህጸን፡ መንሽሮ ኣፍ፡ 
መንሽሮ ጎሮሮ፡ መንሽሮ ላንቃን መንሽሮ 
ቆርበትን የጉድል። 
ቡን ስለምንታይ እዩ ተኽእሎ ደግሲ 

መንሽሮ መዓንጣ ከምዘጉድል ብንጹር’ኳ 
ኣይለለ፡ ዘለዉዎ ባእታታት ጸረ-ምረታን 
ረኽሲ ናይ ምጉዳል ተኽእሎን፡ ኣብ 
ምክልኻል እዞም ሕማማት ተራ ከይሃለዎም 
ከምዘይተርፍ፡ እቶም ተመራመርቲ 
ገሊጾም። 
ውድብ ጥዕና ዓለም ክሳብ 2016፡ ንቡን 

ሓደ ካብ ምንጭታት ሕማም መንሽሮ 
ምዃኑ ክገልጾ’ኳ እንተጸንሐ፡ ጭቡጥ 
መርትዖ ስለዘይረኸበሉ ግን ነዚ መግለጺ 
ከወግዶ እዩ ተራእዩ።

ምስትውዓል ዝተሓሓዝ ክፋል 
ሓንጎልን ምርጓድ ላዕለዋይ ክፋል 
ሓንጎልን ከምዝተኣሳሰር ኣነጺሮም 
ኣለዉ። 
ኣብ ንኡስ ዕድመ ዝተፈላለዩ 

ቋንቋታት ምፍላጥ፡ ኣድማዕነት 
ናይ’ዞም ብምልከት ተወሳኺ ቋንቋ 
ዝስዕቡ እወታውያን ለውጥታት 
ብምብራኽ፡ ነቶም ብእርጋን ዝስዕቡ 
ኣእምሮኣውያን ጸገማት ከምዝከላኸል፡ 
እቶም ተመራመርቲ ኣብ መወዳእታ 
ኣረዲኦም።

“ግጥምታት ደርፊ፡ ፈኰስትን ሕርቃን ዘንጸባርቑን 
እናኾኑ ይመጽኡ ኣለዉ” ሓዲሽ መጽናዕቲ

ደርፊ ዓለምለኻዊ ቋንቋ እዩ። ግጥሚ 
ድማ፡ ኣተሓሳስባ ናይ ምልዋጥ ዓቕሚ ዘለዎ 
መሰረታዊ ዓንዲ ናይ ደርፊ እዩ። ብደረጃ 
ዓለም፡ ኣብ’ዚ ግዜ ዘለዉ ግጥምታት ደርፊ፡ 
ዘይከም’ቲ ናይ ቅድሚ 10ታት ዓመት 
ዝነበርዎ፡ ሰሓብነቶም ኣብ ሓጺር ግዜ ይሃስስ 
ምህላዉ’ዩ ኣብ ዝተፈላለዩ ኣጋጣሚታት 
ዝግለጽ። ነዚ ኣመልኪቱ ኣብ ኣመሪካ ኣብ 

ዝተኻየደ መጽናዕቲ ከኣ፡ ግጥምታት ደርፊ 
እናፈኾሱ፡ ዝተደጋገመ ቃላት ዘለዎምን 
ሕርቃን ዘንጸባርቑን እናኾኑ ይመጹ 
ምህላዎም ተሓቢሩ። 
ኣብ’ቲ መጽናዕቲ ዝተሳተፈት ኤቫ ዛንገርለ፡ 

ግጥሚ ነጸብራቕ ሓደ ሕብረተ-ሰብ ስለዝኾነ፡ 
እቲ ኣብ ደርፊ ዝርአ ዘሎ ለውጢ’ውን 
ብኡ መጠን እናተቐየረ ይኸይድ ምህላዉ 
ተረድእ። ኣብ ዝሓለፉ 40 ዓመታት ኣብ 
ምፍራይን ምሻጥን ሙዚቃ ዝተራእየ 
ለውጢ ከኣ ኣብ ህሉው ኣናድቓ ግጥሚ 
ዓቢ ነጥበ መቐይሮ ከምዝገበረ’ያ ወሲኻ 
ትገልጽ። 
እቲ መጽናዕቲ፡ ኣብ ኣነዳድቓ ግጥምን 

ተደጋጋምነት ቃላትን ዘተኮረ ኮይኑ፡ ኣብ 
ዝበዝሑ ዓይነታት ቅዲ ሙዚቃ ኣመሪካ ግን፡ 
ፈኵስ ኣሰራርዓን ብዝሒ ምድግጋምን ናይ 
ቃላት ከምዝርአ ተፈሊጡ። ብዘይካ’ዚ፡ ምስ 

ግዜ፡ ብዝሒ እቶም ሕጉሳትን እወታውያንን 
ግጥምታት ክጎድል፡ ብዝሒ እቶም ሕርቃን፡ 
ጽልእን ሓዘንን ዝንጸባርቑ ግጥምታት ከኣ 
እናዛየደ ይመጽእ ምህላዉን ተገሊጹ። 
ብተወሳኺ፡ እዞም ኣብ’ዚ ሕጂ ግዜ ዝወጹ 
ዘለዉ ደርፍታት፡ ኣብ ርእሲ’ቲ ትሕዝቶኦም 
ፈኵስ ምዃኑ፡ ከም ‘ኣነ’ ወይ ‘ናተይ’ ዝብሉ 
ነብሰ ዕብለላ ዘንጸባርቑ ቃላት ብብዝሒ 
እናተጎብኡ ይኸዱ ምህላዎም ተጠቒሱ።
ኣብ’ዚ እዋን ከኣ ሰማዕቲ ኣብ ቁም-ነገር 

ደርፊ ክንዲ ዘተኩሩ፡ ብዝያዳ ኣብ’ቶም 
ንኽተሓዙ ቀለልቲ ዝኾኑ ገለጽቲ ዝመስሉ 
ቃላትን ውዑይ ሙዚቃን ከምዘድህቡ እዩ 
ኣብ’ቲ መጽናዕታዊ ጽሑፍ ተለልዩ ዘሎ። ኣብ 
ሓጺር ግዜ ግን ነቲ ሓድሽ ደርፊ ቀልጢፎም 
ብምምናው ናብ’ቲ ቅድሚ 10ታት ዓመታት 
ዝተሰርሐ ኣብ ግጥሚ ዝተኮረ ሙዚቃ 
ከምዝምለሱ ኣብ’ቲ መጽናዕቲ ተገሊጹ።

